Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA

CERTIFICO: QUE O PLENO DESTE CONCELLO LEVOU A CABO SESIÓN EXTRAORDINARIA O DÍA 14 DE ABRIL DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN EXTRAORDINARIA LEVADA A CABO POLO PLENO DO CONCELLO O DÍA 14 DE ABRIL DE 2008.-

No Salón de Sesións da Casa do Concello de Ames, ás vinte horas e trinta minutos do día catorce de abril de dous mil oito, reúnese o Pleno do Concello en sesión extraordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Olalla Alvite del Río 

Xosé M. Fernández López 

David Santomil Mosquera

Victor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e dá comezo a esta sesión extraordinaria do día 14 de abril de 2008.


Punto único.- Informe ao pleno da Comisión Informativa especial creada para o estudo da concesión dos traballos de monitoraxe da rede municipal de comedores escolares 

Intervén o señor alcalde don Carlos Antonio Fernández Castro que di: “Na propia comisión encargada de facer este informe na sesión celebrada o día 10 de marzo, acordouse que o pleno se desenvolvese do seguinte xeito: Primeiro si se aprobasen unhas conclusións de forma unánime pola propia comisión o secretario desta daría lectura no pleno das devanditas conclusións, e logo cada grupo disporía de dous turnos de intervención. Segundo: Se non se chegase a aprobar unhas conclusións de forma unánime pola comisión, cada grupo faría unha lectura das súas conclusións, e posteriormente cada grupo disporía de dous turnos de intervencións.
Toda vez que nesta comisión non se acadaron de forma unánime unhas conclusións, procede aplicar a segunda das regras previstas, de tal modo que cada grupo fará unha lectura exposición das súas conclusións e abriremos a continuación dous turnos para o debate. 
Figura no expediente un documento informe do secretario da comisión que di:
“INFORMO: que según o acordado na reunión de data 26-03-2008 da antedita comisión polos distintos grupos municipais presentes na mesma foronme entregadas as seguintes propostas de resolución:

PROPOSTAS DE RESOLUCION DO GRUPO DO  B.N.G..

1.- Quedou de manifesto a continua e absoluta falta de colaboración, mesmo unha actitude provocadora e despezativa da Concelleira de Educación, Dna. Isabel Pereiro, en relación cos traballos da Comisión Informativa especial. 

Asi mesmo quedou constatada a relación económica entre a Concelleira de Educación e o propietario único de Ágora Aberta.

Dada a responsabilidade política que desempeña, e a sua obriga, cando menos, ética e política de colaborar coa Comisión, asi como a necesidade de garantir que non haxa interferencias nos intereses entre o cargo público e o adxudicatario dunha contrata municipal, o Pleno da Corporación solicita a dimisión de Dna- Isabel Pereiro como concelleira de Educación e como Concelleira do Concello de Ames.  

2.- O Pleno da Corporación, ante a aparición de nova documentación e novos datos, acorda remitir o expediente completo da Comision Informativa especial á Mesa de Contratación e á Xunta de Goberno, órgano que efectuou a adxudicación, por se detectasen causas de incompatibilidade.

3.- O Pleno da Corporación acorda solicitar un ditame da Xunta Consultiva de contratación admnistrativa da comunidade autónoma de Galicia, nos seguintes termos:

“ O Pleno da Corporación Municipal de Ames constatou a existencia dunha relación económica, concretada na posesión dunha casa e dunha hipoteca en común, ao 50%, entre D. Joaquin Loredo , propietario único da SNLE Agora Aberta, empresa adxudicataria do Servizo de Monitoraxe da Rede Municipal de comedores escolares, e Dna. Isabel Pereiro, concelleira de educación do concello de Ames; relación que supón ademais un claro indicio de convivencia afectiva similar a dos cónxuxes.

O Pleno da Corporación constatou que, segundo certificación do Rexistro Mercantil, o 7 de setembro de 2007, data de adxudicación do contrato mencionado a favor de Agora Aberta, Dna Isabel Pereiro, concelleira de educación nese momento,  seguía a ser administradora e propietaria xunto con D. Joaquin Loredo  da empresa adxudicataria, a pesar de ter vendido as suas accións a D. Joaquin Loredo o 8 de maio de 2007.

Con estes antecedentes, e todos os que a Xunta Consultiva poida necesitar, o Pleno da Corporación Municipal solicita que este organismo emita informe sobre as posibles causas de incompatibilidade de contratación coa admnistración local do Concello de Ames “  

4.- O Pleno da Corporación do Concello de Ames, censura a actuación política do G.M. socialista e do Alcalde por xustificar e dar cobertura política á falta de colaboración da Concelleira de Educación e da empresa adxudicataria do servizo, ademáis por non ter informado á Mesa de Contratación nin á Xunta de Goberno da relación existente entre a Concelleira de Educación e o propietario de Ágora Aberta, sendo coñecedores das mesmas.
PROPOSTAS DE RESOLUCIÓN DO GRUPO DO PARTIDO POPULAR:

1.- Consideramos que a adxudicación deste servizo do que estamos a falar, ten unha traxectoria que podemos definir, cando menos, de insólita, pouco común e carente de rigor. 

Como este servizo está desempeñado por unha empresa que traballa en exclusiva para o noso Concello, que ademais as directrices son marcadas polo persoal do noso Concello, e que é un servizo que a participación da empresa todo indica que se basea na prestación de man de obra a través dos monitores e coordinadores dos comedores, propoñemos que se faga un estudio para determinar a viabilidade de crear unha EMPRESA MUNICIPAL que se encargaría de levar a cabo estes traballos e similares, como poden ser os de Bos días cole, tardes divertidas e outros que poidas xurdir.

2.- Creemos que todo o procedemento desenvolvido ten graves carencias, creemos que estas carencias serían motivo suficiente para anular o procedemento de adxudicación.  Sin embargo,  en vista de que o contrato administrativo especial para realización de traballos de monitoraxe da rede de comedores escolares do Concello de Ames, firmado o 18 de setembro de 2007, ten unha duración de 2 anos con posibilidade de 2 anos máis de prorroga, e para evitar prexuízos económicos e/ou xurídicos ao Concello de Ames, así como evitar os posibles danos ao funcionamento dos comedores escolares e polo tanto ao que máis nos preocupa que son os rapaces e rapazas, PROPOÑEMOS que antes de que se produza o vencemento dos primeiros 2 anos e sen esperar a prorroga, se proceda a unha nova licitación do servizo coas suficientes garantías,  de tal xeito que evite as situación comentadas anteriormente, evidentemente, sempre e cando non sexa viable o punto anterior . 

3.- Dende o Grupo Municipal do Partido Popular, creemos a colaboración dos representantes do Partido Socialista mostrado nesta comisión non foi o mellor. Os feitos mencionados con anterioridade falan por de por si, porque:

· Todas as persoas convocadas accederon a comparecer excepto a Concelleira de Educación e ex administradora de Ágora Aberta ata o día 8 de Maio de 2007 Dona Isabel Pereiro Vila, e o actual administrador da empresa Don Joaquín Loredo Gutiérrez, 

· A día de hoxe non se facilitou ningún dato pedido a empresa adxudicataria Ágora Aberta tales como

i. Clasificación empresarial

ii. Relación numérica de altas e baixas do monitores e movemento nas incorporacións (variación)

iii. Relación numérica de altas e baixas dos coordinadores e movemento nas incorporacións (variación)

iv. Cursos de formación dos monitores.

v. Documentación diversa tales como:

1. Propiedades

2. Hipotecas

3. Contas bancarias

4. Vehículos

Polo tanto creemos que o comportamento ético mostrado durante os 6 meses que durou esta Comisión Informativa Especial non foi o máis axeitado, a falta de interese mostrado polos membros do Grupo Socialista en Xeral e en particular, o desprezo e a falta de respecto mostrado pola Concelleira de Educación Dona Isabel Pereiro Vila, pola súa actitude mostrada o pasado 18 de febreiro de 2008 acudindo a Comisión Informativa a petición do Partido Popular onde se limitou a ler un comunicado cheo de ameazas, falsidades e incoherencias, é motivo máis que suficiente para a reprobación. Así é que pedimos  e dimisión da Concelleira de Educación. De non facer efectiva esta dimisión, por tratarse dun dereito persoal como concelleiro electo,  pedímoslle ao Alcalde Don Carlos Fernández que cese de inmediato a Dona Isabel Pereiro Vila como Concelleira Delegada de Educación. 

Non entendemos como a aínda Concelleira de Educación non presenta a súa dimisión e entrega a acta de Concelleira despois de ler un comunicado que remataba dicindo, e leo textualmente, o seguinte:

“Dito isto, no que me ratifico expresamente diante desta Comisión quero aclararlles que non me vou a someter a ningún turno de preguntas pois todas elas están contestadas”

Ante esta última afirmación que constitúe unha gran falsidade e unha falta de consideración e respeto a un órgano institucional como é esta comisión constituída por mandato plenario, a Concelleira de Educación Dona Isabel Pereiro Vila, levantouse e marchou da sala deixando coa palabra na boca a todos os membros da comisión presentes. 

4.- O Grupo Popular considera que a traxectoria que ten esta empresa na súa relación co Concello de Ames, é cando menos insólita e excepcional, tanto na súa relación contractual inexistente ata setembro de 2007 como á adxudicación. 

Polo tanto,  reservámonos o dereito de poñer en mans da fiscalía, tal e como dixo Don Carlos Fernández na acta de data 28 de xaneiro de 2008,  o expediente co fin de clarexar esta situación de forma definitiva.

PROPOSTAS DE RESOLUCIÓN DO GRUPO DO P.S.O.E.:

Con relación á finalización dos traballos da “Comisión Informativa Especial para clarificar todos os aspectos relacionados coa concesión do contrato administrativo especial de traballos de monitoraxe da Rede Municipal de Comedores Escolares”, os representantes do Grupo Municipal Socialista nesta Comisión plantexan como resolución a de realizar unha consulta á Xunta Consultiva de Contratación Administrativa da CCAA de Galicia , aportando informe sobre situación económica (propiedade en común da finca e vivenda no Lugar de Beca nº 22, Brión) co obxecto de clarexar calquera dúbida sobre a posibilidade de que exista algún tipo de incompatibilidade e dispoñer dunha opinión autorizada do órgano máis especializado da Comunidade Autónoma de Galicia”
Polo tanto seguindo a orde prevista de intervencións no pleno, correspóndelle iniciar este turno de lectura, exposición inicial das súas conclusións ao grupo municipal do BNG.
Intervén o voceiro do grupo municipal do BNG don Xosé Manuel Fernández López que di: “Boas tardes a todos e a todas eu vou a limitarme a ler as catro propostas de resolución do grupo municipal do BNG. 
Propostas de resolución do grupo municipal do BNG

1.- Quedou de manifesto a continua e absoluta falta de colaboración, mesmo unha actitude provocadora e despezativa da Concelleira de Educación, dona Isabel Pereiro, en relación cos traballos da Comisión Informativa especial. 

Así mesmo quedou constatada a relación económica entre a Concelleira de Educación e o propietario único de Ágora Aberta.

Dada a responsabilidade política que desempeña, e a sua obriga, cando menos, ética e política de colaborar coa Comisión, asi como a necesidade de garantir que non haxa interferencias nos intereses entre o cargo público e o adxudicatario dunha contrata municipal, o Pleno da Corporación solicita a dimisión de Dna- Isabel Pereiro como concelleira de Educación e como Concelleira do Concello de Ames.  
2.- O Pleno da Corporación, ante a aparición de nova documentación e novos datos, acorda remitir o expediente completo da Comision Informativa especial á Mesa de Contratación e á Xunta de Goberno, órgano que efectuou a adxudicación, por se detectasen causas de incompatibilidade.

3.- O Pleno da Corporación acorda solicitar un ditame da Xunta Consultiva de contratación admnistrativa da comunidade autónoma de Galicia, nos seguintes termos:

“O Pleno da Corporación Municipal de Ames constatou a existencia dunha relación económica, concretada na posesión dunha casa e dunha hipoteca en común, ao 50%, entre D. Joaquin Loredo , propietario único da SNLE Agora Aberta, empresa adxudicataria do Servizo de Monitoraxe da Rede Municipal de comedores escolares, e Dna. Isabel Pereiro, concelleira de educación do concello de Ames; relación que supón ademais un claro indicio de convivencia afectiva similar a dos cónxuxes.

O Pleno da Corporación constatou que, segundo certificación do Rexistro Mercantil, o 7 de setembro de 2007, data de adxudicación do contrato mencionado a favor de Agora Aberta, Dna Isabel Pereiro, concelleira de educación nese momento,  seguía a ser administradora e propietaria xunto con D. Joaquin Loredo  da empresa adxudicataria, a pesar de ter vendido as suas accións a D. Joaquin Loredo o 8 de maio de 2007.

Con estes antecedentes, e todos os que a Xunta Consultiva poida necesitar, o Pleno da Corporación Municipal solicita que este organismo emita informe sobre as posibles causas de incompatibilidade de contratación coa admnistración local do Concello de Ames“  

4.- O Pleno da Corporación do Concello de Ames, censura a actuación política do G.M. socialista e do Alcalde por xustificar e dar cobertura política á falta de colaboración da Concelleira de Educación e da empresa adxudicataria do servizo, ademáis por non ter informado á Mesa de Contratación nin á Xunta de Goberno da relación existente entre a Concelleira de Educación e o propietario de Ágora Aberta, sendo coñecedores das mesmas.”
Intervén o señor alcalde don Carlos Antonio Fernández Castro que di “Unha vez lidas as propostas de resolución, abrimos unha primeira quenda de intervencións”.
Intervén o voceiro do grupo municipal do BNG don Xosé Manuel Fernández López que di: “Poderíamos ler todos os grupos en primeiro lugar as propostas de resolución”.
Intervén o señor alcalde, don Carlos Antonio Fernández Castro que di: “Non teño inconvinte de que sexa así, eu deducía polo que dicíamos na acta que se lían e se debatían cada unha delas. Non teño tampouco maior inconvinte en cambialo, non hai pois ningún problema, en lugar de abrir agora o turno de intervencións, que os outros grupos políticos presenten as súas conclusións para logo abrir os dous turnos de debate. Ten a palabra o voceiro do grupo municipal popular”.
Intervén polo grupo municipal popular don Ramón García Argibay que di: “Boas tardes, como na comisión se falou de conclusións e se falou tamén de propostas de resolución, nos o que imos a por enriba da mesa son as nosas propostas de resolución e así:
1.- Consideramos que a adxudicación deste servizo do que estamos a falar, ten unha traxectoria que podemos definir, cando menos, de insólita, pouco común e carente de rigor. 

Como este servizo está desempeñado por unha empresa que traballa en exclusiva para o noso Concello, que ademais as directrices son marcadas polo persoal do noso Concello, e que é un servizo que a participación da empresa todo indica que se basea na prestación de man de obra a través dos monitores e coordinadores dos comedores, propoñemos que se faga un estudio para determinar a viabilidade de crear unha EMPRESA MUNICIPAL que se encargaría de levar a cabo estes traballos e similares, como poden ser os de Bos días cole, tardes divertidas e outros que poidan xurdir.

2.- Creemos que todo o procedemento desenvolvido ten graves carencias, creemos que estas carencias serían motivo suficiente para anular o procedemento de adxudicación.  Sen embargo,  en vista de que o contrato administrativo especial para realización de traballos de monitoraxe da rede de comedores escolares do Concello de Ames, asinado o 18 de setembro de 2007, ten unha duración de 2 anos con posibilidade de 2 anos máis de prorroga, e para evitar prexuízos económicos e/ou xurídicos ao Concello de Ames, así como evitar os posibles danos ao funcionamento dos comedores escolares e polo tanto ao que máis nos preocupa que son os rapaces e rapazas, PROPOÑEMOS que antes de que se produza o vencemento dos primeiros 2 anos e sen esperar a prorroga, se proceda a unha nova licitación do servizo coas suficientes garantías, de tal xeito que evite as situación comentadas anteriormente, evidentemente, sempre e cando non sexa viable o punto anterior. Somos conscentes de que esta competencia e da Xunta de Goberno Local por delegación da alcaldía pero o que pretendemos é  o compromiso de que se vai levar a cabo esta licitación sen que se prorrogue a actual.
3.- Desde o Grupo Municipal do Partido Popular, creemos que o comportamento ético e moral a colaboración dos representantes do Partido Socialista mostrado nesta comisión e reprobable. Os feitos mencionados con anterioridade falan por de por si, porque:

· Todas as persoas convocadas accederon a comparecer excepto a Concelleira de Educación e que foi  ex administradora de Ágora Aberta ata o día 8 de Maio de 2007 Dona Isabel Pereiro Vila, e o actual administrador da empresa Don Joaquín Loredo Gutiérrez, 

· A día de hoxe non se facilitou ningún dato pedido a empresa adxudicataria Ágora Aberta tales como

i. Clasificación empresarial.
ii. Relación numérica de altas e baixas do monitores e movemento nas incorporacións (variación).
iii. Relación numérica de altas e baixas dos coordinadores e movemento nas incorporacións (variación).
iv. Cursos de formación dos monitores.

v. Documentación diversa tales como:

1. Propiedades

2. Hipotecas

3. Contas bancarias

4. Vehículos

Polo tanto creemos que o comportamento ético mostrado durante os 6 meses que durou esta Comisión Informativa Especial non foi o máis axeitado, a falta de interese mostrado polos membros do Grupo Socialista en Xeral e en particular, o desprezo e a falta de respecto mostrado pola Concelleira de Educación dona Isabel Pereiro Vila, pola súa actitude mostrada o pasado 18 de febreiro de 2008 acudindo a Comisión Informativa a petición do Partido Popular, a segunda vez que foi convocada, onde se limitou a ler un comunicado cheo de ameazas, falsidades e incoherencias, é motivo máis que suficiente para a reprobación. Así é que pedimos  e dimisión da Concelleira de Educación. De non facer efectiva esta dimisión, por tratarse dun dereito persoal como concelleiro electo,  pedímoslle ao Alcalde Don Carlos Fernández que cese de inmediato a dona Isabel Pereiro Vila como Concelleira Delegada de Educación. 

Non entendemos como a aínda Concelleira de Educación non presenta a súa dimisión e entrega a acta de Concelleira despois de ler un comunicado que remataba dicindo, e leo textualmente, o seguinte:

“Dito isto, no que me ratifico expresamente diante desta Comisión quero aclararlles que non me vou a someter a ningún turno de preguntas pois todas elas están contestadas”

Ante esta última afirmación que constitúe unha gran falsidade e unha falta de consideración e respeto a un órgano institucional como é esta comisión constituída por mandato plenario, a Concelleira de Educación Dona Isabel Pereiro Vila, levantouse e marchou da sala deixando coa palabra na boca a todos os membros da comisión presentes. 

4.- O Grupo Popular considera que a traxectoria que ten esta empresa na súa relación co Concello de Ames, é cando menos insólita e excepcional, tanto na súa relación contractual inexistente ata setembro de 2007 como á adxudicación. 

Polo tanto,  reservámonos o dereito de poñer en mans da fiscalía o expediente co fin de clarexar esta situación de forma definitiva.”
Intervén o señor alcalde don Carlos Antonio Fernández Castro que di “Moitas grazas, correspóndelle agora intervir ao grupo municipal socialista. Ten a palabra o señor Villaverde”.
Toma a palabra polo grupo municipal socialista don Francisco Villaverde Marcos que di: “Boas tardes a todos e a todas, o grupo socialista só presenta unha proposta de resolución que é a seguinte:

Con relación á finalización dos traballos da “Comisión Informativa Especial para clarificar todos os aspectos relacionados coa concesión do contrato administrativo especial de traballos de monitoraxe da Rede Municipal de Comedores Escolares”, os representantes do Grupo Municipal Socialista nesta Comisión plantexan como resolución a de realizar unha consulta á Xunta Consultiva de Contratación Administrativa da CCAA de Galicia, aportando informe sobre situación económica (propiedade en común da finca e vivenda no Lugar de Beca nº 22, Brión) co obxecto de clarexar calquera dúbida sobre a posibilidade de que exista algún tipo de incompatibilidade e dispoñer dunha opinión autorizada do órgano máis especializado da Comunidade Autónoma de Galicia.”
Intervén o señor alcalde don Carlos Antonio Fernández Castro que di: “Moitas grazas. Lidas polo tanto estas propostas dos tres grupos, corresponde abrir dous turnos de intervencións, nos que farán uso da súa palabra os voceiros que o desexen, no turno habitual que vai de menor a maior dos grupos presentes na corporación. Ten a palabra o grupo municipal do BNG, vai a intervir neste punto como voceira dona Olaia Alvite del Río”.
Intervén como voceira do grupo municipal do BNG dona Olalla Alvite del Río que di: “Boas tardes, a continuación vou facer un repaso polo que foi a traxectoria dos traballos da comisión dende que foi creada, coas condicións e características coas que foi creada neste pleno, pasando polos aspectos concretos que foron probados ao longo das trece reunións que se celebraron e que veñen a desembocar nas nosas propostas de resolución que presentamos anteriormente.
Na sesión plenaria do 27 de setembro de 2007, o grupo municipal do BNG presentou unha moción por urxencia co título : “ Creación dunha Comisión informativa  especial para o estudo da Concesión  dos traballos de monitoraxe da rede municipal de comedores escolares”. Esta comisión informativa especial debería estar constituida  por dous representantes de cada grupo municipal,  asistidos por un administrativo municipal, e co apoio técnico da Secretaría e da Intervención Municipal; así mesmo debería emitir un informe de conclusións que se debatería nunha sesión do Pleno Municipal. Esta moción foi aprobada por unanimidade dos tres grupos municipais, PSOE, PP, BNG.
Proba da interese unánime por parte dos tres grupos municipais por aclarar as circunstancias desta concesión, son as intervencións do seus representantes. O alcalde, Carlos Fernández, e portavoz, do PSOE afirmaba : “ non hai  outro interese mais importante na nosa vida política que deixar este extremo perfectamente clarexado e por iso imos votar a favor ( da moción do BNG)” “ …manifestamos a nosa intencion de apoiala con todas as nosas forzas” “…polo tanto conten co voto afirmativo do grupo socialista adoptado por unanimidade nunha reunión anterior a este pleno” (entendemos que nesa reunión tamén participou a concelleira de educación dona Isabel Pereiro).
O Portavoz do PP, Ramón García Argibay tamén afirmou “ tamén a nosa intención vai polo camiño de clarexar o asunto e en consecuencia apoiamos a moción”. 
Así creouse unha comisión de investigación que ao longo dos meses realizou trece reunións e contou coa comparecencia de dona Cecilia Rodríguez responsable do servizo de comedores, de don Vitor Vicente en condición de ex.concelleiro de educación e de dona Pilar Candocia e por último de don Carlos Fernández en condición de alcalde. Houbo outras comparecencias solicitadas que foron rexeitadas a de  Joaquin Loredo como propietario de Agora Aberta empresa concesionaria e a de Isabel Pereriro Concelleira de Educación, comparecencia que foi solicitada en dúas ocasións e que en ningunha das dúas se produxo.

Vou agora a pasar a expoñer os aspectos concretos constatados na comisión  e que son os seguintes:
1.      A participación de Isabel Pereiro na propiedade de Agora Aberta
A actual concelleira de educación dona Isabel Pereiro foi coopropietaria da empresa Agora Aberta desde 14 de xuño do 2004 ata o 8 de maio de 2007, data na que vendeu, mediante acta notarial, as súas accións ao outro propietario D. Joaquin Loredo, actual propietario único, segundo consta nas certificacións do Rexistro Mercantil. A licitación do concurso do servizo de monitores da rede municipal de comedores publicouse no BOP o 27 de abril de 2007, é dicir, cando a actual concelleira era aínda copropietaria da empresa. 
2.      O abandono de Isabel Pereiro de Agora Aberta.
Dona Isabel Pereiro desvincúlase da empresa Agora Aberta en escritura notarial o día 8 de maio de 2007, xa convocadas as eleccións municipais e publicadas as listas electorais (1 de maio de 2007) nas que ela forma parte da lista do PSOE.  Sen embargo, a empresa Ágora Aberta informaba na súa web desta desvinculación un mes antes, cando aínda, legal e oficialmente, non se efectivizara esta desvinculación. 
3      A inscrición no Rexistro Mercantil
A inscrición no RM da venta das accións prodúcese o 1 de outubro de 2007, é decir, un mes despois de facerse a adxudicación en Xunta de Goberno (7 de setembro de 2007) do contrato do servizo de monitores a Ágora Aberta e tres días despois de que o Pleno do 27 de setembro acordase a creación da Comisión Informativa especial sobre esta adxudicación. En conclusión, tanto cando a empresa presentou a documentación para o concurso como cando se fixo a adxudicación, a Concelleira de Educación seguía a aparecer como copropietaria da empresa no Rexistro Mercantil, que é a información que ten validez ante terceiros. É decir, se calquera membro da Xunta de Goberno ou da mesa de contratación consulta no Rexistro Mercantil a información de Ágora Aberta (empresa beneficiaria do contrato), atoparía que Isabel Pereiro aparecía como administradora solidaria da empresa. E diranme vostedes que existe un documento notarial de venda das súas participacións, ¿e quen me garante que non exista outro posterior que o anule?. É máis: Se o interese por desvincularse da empresa é real, ¿Por qué non se inscribe no Rexistro Mercantil ata o mes de outubro?
4.  Unha propiedade en común entre Isabel Pereiro e Joaquin Loredo.
Dos informes do Rexistro da Propiedade de Negreira queda evidenciado que a Concelleira de Educación e o propietario único da empresa Ágora Aberta adxudicataria do servizo de monitores dos comedores escolares, comparten ao 50% a propiedade  dunha vivenda unifamiliar na parroquia de Beca, concello de Brión, rexistrada desde o 1 marzo de 2007.
5. Unha hipoteca en común
Así mesmo, segundo o mesmo informe do Rexistro da propiedade de Negreira,  esta vivenda unifamiliar está gravada por unha hipoteca compartida por ambos propietarios ao 50%.
6. A falta de constancia na Declaración de Bens
Sen embargo, segundo o informe da Secretaría Municipal na Declaración de bens e intereses realizada por dona Isabel Pereiro ao tomar posesión da súa acta de concelleira tan so figura que é propietaria dunha vivenda unifamiliar en Beca, pero non aparece que sexa compartida e tampouco que exista sobre ela unha hipoteca tamén compartida ao 50%. 
7. A convivencia: notoria e pública.
A convivencia, e a relación afectiva entre a concelleira da educación e o propietario da empresa adxudicataria  é notoria e pública. É coñecida polos traballadores do departamento que ela xestiona e tamén polos membros do grupo socialista, que en ningún caso informaron á Mesa de contratación nen á Xunta de Goberno.
Esta convivencia e relación afectiva, para o grupo municipal do BNG só ten interese na medida que poida afectar á incompatibilidade  na contratación pública e  queremos recalcar que non hai ningún outro interese. Respectamos absolutamente esa relación e esa convivencia no que ten de persoal, pero na medida en que poida afectar ao interese público é a nosa obriga poñela enriba da mesa. Ademáis, consideramos que esta relación provoca ademáis un conflicto de intereses claro para a concelleira quen por un lado debe velar polo interese público e esixir á empresa o mellor funcionamento e xestión do servizo e, por outra banda, o interese privado que pode impedir a máxima esixencia á empresa. 
8. A falta de colaboración de dona Isabel Pereiro e de don Joaquin Loredo coa comisión.
A Comisión solicitou a comparecencia de varias persoas que colaboraron e accederon a respostar as preguntas dos membros da comisión, agás don Joaquin Loredo (propietario da empresa) e dona Isabel Pereiro ( concelleira de educación). 
Hai que dicir que a concelleira asistiu á comisión na segunda convocatoria a ler un escrito sen dar opción aos membros a formularlle ningunha cuestión. Tampouco a comisión recibiu nin a documentación nin os expedientes que foron solicitados 

Pero, como dicía, non so rexeitaron respostar ás preguntas da  Comisión, senón que tampouco remitiron a documentación que se lles reclamou. Os dous presentaron escritos cando se pediu a súa comparecencia e consideraron que xa contestaban as preguntas. O primeiro escrito remitido pola actual concelleira de educación o 23 de novembro de 2007 foi contradictorio e falso, por que nel afirmaba que as actividades profesionais desenvolvidas e leo textualmente “ata a data da incorporación a actividade política non podían ser obxecto de fiscalización política” ela mesma sinalaba que a súa participación na vida política tivo lugar coa incorporación na candidatura das listas municipais do PSOE nas eleccións do ano 2007, ditas listas publicáronse a 1 de maio, é dicir que dona Isabel Pereiro nesa data era copropietaria da empresa Agora Aberta polo tanto a súa actuación si pode ser obxecto de fiscalización política. Trátase dun escrito falso por que nel afirmaba que cumprira estritamente coas obrigas legais en relación coa publicidade dos seus intereses económicos e patrimoniais pero como constatamos anteriormente no rexistro de bens non aparecía que a propiedade da vivenda unifamiliar estivese compartida ao 50% e tampouco aparecía que existira unha hipoteca compartida tamén ao 50%. 
En canto ao escrito presentado pola empresa Agora Aberta, don Joaquin Loredo ratificábase na inexistencia de ningunha causa de incompatibilidade que afectase a que esa sociedade mercantil contratase co concello. Queremos deixar constancia de que este escrito de alegacións foi remitido a mesa de contratación non a comisión informativa especial que é un órgano totalmente diferente, consideramos que ante os indicios acadados pola comisión da existencia de cando menos unha relación económica entre o responsable desta empresa e a concelleira de educación, a empresa Ágora Aberta e o seu propietario Joaquin Loredo Gutierrez debería amosar un maior grado de colaboración con dita comisión tendo en conta ademáis que fora creada grazas a unanimidade do pleno da corporación de Ames. 
Análise dos escritos.
A) Escrito remitido pola Concelleira de Educación, dona Isabel Pereira Vila o 23 de novembro de 2007 contestando á primeira solicitude de comparecencia.
É un escrito contradictorio, totalmente interpretable e ademáis presenta afirmacións incertas. Contradictorio porque afirma que “as actividades profesionais desenvolvidas ata a data da súa incorporación á actividade política non poden ser obxecto de fiscalización política. E ela mesma sinala que a súa “participación na vida política tivo lugar coa incorporación na candidatura do PSOE nas eleccións do ano 2007”. Ben,  estas listas publicáronse no BOE  o 1 de maio de 2007, é decir, Dona Isabel Pereiro comeza a súa participación na vida política o 1 de maio de 2007. Nesta data, Dona Isabel Pereiro era unha das Administradoras solidarias da empresa Ágora Aberta SNLE, xa que a venda das súas participacións non se produce ata o 8 de maio mediante documento notarial. É máis, vostede ao escribir esto debería ter en conta a acredicaticón que lle deron o día no que o PSOE de Ames presentou a súa candidatura, vostede era a  “responsable da empresa Ágora Aberta” –tal e como aínda se pode constatar na web dos socialistas de Ames-.
Falso porque afirma que cumpríu “estrictamente coas obrigas legais en relación coa publicidade dos seus intereses económicos e patrimoniais. Pero non é certo. Xa que na súa declaración de bens e intereses económicos, a concelleira  non sinala que a propiedade da vivenda unifamiliar que posúe é ao 50% nin que esta ten unha hipoteca tamén compartida ao 50%. Lembremos: Vivenda e hipoteca compartida co propietario único da empresa Ágora Aberta, adxudicataria da rede de monitoraxe da rede de comedores. E esto non é un asunto menor.
B) Escrito presentado pola empresa Ágora Aberta, concesionaria dos servizos de monitoraxe dos comedores escolares o 22 e novembro de 2007 en contestación á solicitude de comparecencia do seu responsable.
Neste escrito, o representante de Ágora Aberta SLNE, Don Joaquín Loredo Gutiérrez, ratifícase na inexistencia de ningunha causa de incompatibilidade que afecte a esta sociedade mercantil, sen máis. Ademais hai que deixar constancia que este escrito de alegacións foi remitido á Mesa de contratación non á Comisión Informativa especial, que é un órgano totalmente diferente.
Consideramos que ante os claros indicios acadados pola Comisión da existencia de, cando menos, unha relación económica entre o responsable e Ágora Aberta e a Concelleira de Educación, Don Joaquín Loredo Gutiérrez debería amosar un maior grao de colaboración con dita comisión comparecendo ante ela e aportando a información e as certificacións que esta lle solicitou.   
C) Valoración da comparecencia ante a Comisión de Dona Isabel Pereiro ante a Comisión o 18 de Febreiro de 2007
Non foi unha comparecencia, un monólogo que deu lugar nin posibilidade a preguntas por parte dos membros da comisión e ademais reafírmase na contradición e na falsidade do anterior escrito 
A súa actitude irrespectuosa e ademais o ataque directo a un dos membros da Comisión e deste grupo municipal, faltándolle ao respecto a el e, por extensión, a toda a Comisión e ao Pleno porque a Concelleira de Educación non debería esquecer que a creación desta comisión e as súas comparecencias foron aprobadas por unanimidade dos tres grupos políticos, incluído o do grupo municipal socialista.
Diciamos que se reafirmou na Falsidade posto que acusar a un grupo municipal de insidia e persecución posto que tódalas as afirmacións están documentadas pola información acadada pola comisión este grupo municipal sempre actuou con rigor e responsabilidade.
A actuación do grupo socialista e do alcalde
Entendemos que o grupo municipal socialista xogou un dobre xogo, aparentar a súa disposición a colaborar na comisión e ao mesmo tempo xustificar a actuación da concelleira de educación e da empresa adxudicataria. O grupo municipal socialista asumiu nas súas actuacións e nas súas conclusións as teses da concelleira e mesmo afirma literalmente ”a propia concelleira, nas súas comparecencias, tanto escritas como persoalmente na Comisión, deixou rotundamente claro e de forma reiterada a inexistencia de causa de incompatibilidade algunha”. E máis sorprendente aínda é a asunción que fai da actuación e da tese da empresa cando di nas súas conclusións: “a empresa Agora Aberta (…) reitera tamén a apreciación de ausencia de incompatibilidade algunha”.
Para o BNG non é crible que o alcalde e o grupo socialista fosen descoñecedores ou que cando menos non se interesasen polas relacións económicas e de convivencia afectiva similar á dos cónxuxes existente entre a concelleira de educación e o propietario da empresa adxudicataria, e polo tanto estábase, cando menos, nunha situación de posible incompatibilidade para contratar co concello de Ames. E creemos que a pesares de seren coñecedores desta situación non informaron á Mesa de contratación nin á Xunta de Goberno Local para que polo menos se tivese en conta e valorase esta información e continúan ata o día hoxe mantendo esta actitude e apelando a presunción de inocencia.”
Intervén o señor alcalde don Carlos Antonio Fernández Castro que di “Moitas grazas pola súa intervención. Tócalle agora intervir ao grupo municipal popular, ten a palabra o señor Argibay.”
Toma a palabra polo grupo municipal popular don Ramón García Argibay que di: “O pasado 27 de setembro do 2007, aprobouse por unanimidade a constitución dunha Comisión Informativa Especial para o estudo da concesión dos traballos de monitoraxe da rede de comedores escolares. A primeira reflexión que temos que facer  é:  ¿ porqué se chegou a un acordo unánime no pleno para crear esta comisión? a resposta é moi clara, chegouse a esta situación porque a actual Concelleira de Educación dona Isabel Pereiro Vila foi administradora da empresa Ágora Aberta ata o día 8 de maio de 2007, empresa que facturou ao Concello de Ames máis de 1.100.000 € ata o 24 de setembro de 2007.
Un dato a ter en conta, a publicación no BOP da candidatura do PSG-PSOE, na que a actual Concelleira de Educación dona Isabel Pereiro, ocupaba o posto nº 3, é do 1 de maio dese mesmo ano, é dicir, a primeira conclusión: a vinculación da actual concelleira de educación dona Isabel Pereiro Vila coa empresa concesionaria dos comedores escolares de Ames é clara ata ó día 8 de maio de 2007.
Desde o Grupo Municipal do Partido Popular, críamos e así o manifestamos, que a Comisión Informativa Especial, debería despexar todas as dúbidas nun tema tan importante para os intereses do noso Concello, cualitativa e cuantitativamente, non hai que esquecer que estamos falando dun contrato de aproximadamente 1.098.502€ en dous anos, é dicir, máis de 182 millóns de pesetas. Estamos a falar, dunha empresa que leva prestando servizos no Concello de Ames dende o ano 2004 cun total facturado ata o 24 de setembro de 2007 de 1.112.187,42 € é dicir, mais de 185 millóns de pesetas e un dato moi importante: non tiña ningún tipo de contrato.
Para tratar o asunto con absoluta rigorosidade, vamos abordar o tema dende tres puntos:

Primeiro punto. Comezo da relación dos servizos da empresa “Ágora Aberta” co Concello de Ames.-

Antes de comezar a desenvolver as nosas consideracións, queremos deixar meridianamente  claro o sentido destas reflexións; non pretendemos xulgar a calidade do servizo, o que o que se vai a expoñer son as consideracións sobre o que se acordou no pleno do pasado 27 de setembro de 2007, e dicir,  a concesión dos traballos de monitoraxe da rede municipal de comedores escolares.

Para tratar este tema co máximo rigor posible, falaremos do comezo da relación destes servizos.

1. A decisión de implementar este servizo no noso concello foi tomada polo Goberno Bipartito PSOE/BNG resultante das eleccións municipais do ano 2003. Polo tanto foi unha decisión política

2. O primeiro antecedente para o funcionamento do monitoraxe dos comedores escolares, ven dunha asociación que se chama Pinga da que a actual Concelleira de Educación dona Isabel Pereiro Vila foi Secretaria.

3. No ano 2004, exactamente o 14 de xuño constitúese LOREDO GUTIERREZ, JOAQUÍN 000582707P S.L.N.E. esta empresa cambiaría máis tarde o seu nome polo de Ágora Aberta (exactamento o 7 de Agosto de 2006), según consta nas escrituras, a administradora única era dona Isabel Pereiro Vila e 25 días despois, emite a primeira factura ao Concello de Ames por un valor de 7.366 €. Máis tarde, o 11 de novembro de 2005, faríanse modificacións no relativo a compravenda de participacións sociais, cese de administrador único, modificación do órgano da administración e nomeamento de administradores solidarios. A partir desta data, os administradores Solidarios son: dona Isabel Pereiro Vila e don Joaquín Loredo Gutierrez.

4. Dende o ano 2004 e ata o ano 2007 non hai ningún tipo de contrato entre a empresa Ágora Aberta e o Concello de ames.

5. Dende o ano 2004 ata o ano 2007 hai 18 informes de intervención fiscalizando de disconformidade a situación da empresa Ágora Aberta.

a. O primeiro xa o 22 de decembro de 2004

b. Sete informes de disconformidade no ano 2005

c. Seis informes de disconformidade no ano 2006

d. Catro informes de disconformidade no ano 2007

6. Os traballos de monitoraxe da empresa Ágora Aberta se estiveron realizando durante o período 2004/2007 dun xeito totalmente subxectivo e arbitrario.  Sen dúbida unha decisión única e exclusivamente de carácter político que foi tomada no seu momento. 

7. É cando menos rechamante que un servizo tan importante comezara a súa andaina como unha asociación convertida máis adiante nunha empresa que a priori non tiña ningunha experiencia contrastada no seu comezo (ano 2004).

8. É cando menos rechamante que agora se lle adxudique o servizo de traballos de monitoraxe da rede municipal de comedores escolares por un importe de 1.098.502€ durante 2 anos mediante un Contrato Especial no que é claramente decisivo e  decisorio o informe de dona Cecilia Rodriguez Borges, e queremos desde o noso grupo municipal darlle as grazas pola súa participación activa na comisión de investigación e por outra banda o desenvolvemento do traballo que está a facer, pero a realidade é esta persoa que non é funcionaria do Concello e non está contratada como técnica si non como Persoal Laboral coa categoría de Auxiliar Administrativa. 

SEGUNDA CONCLUSIÓN: Durante os períodos escolares 2004, 2005, 2006 e 2007 o servizo de monitoraxe dos comedores escolares, estiveron  desde o punto de vista contractual, claramente nunha situación irregular. A obriga que establece o Real Decreto Lexislativo 2/2000, de 16 de xuño, polo que aproba o texto refundido da Lei de Contratos das Administracións Públicas  non se aplicou a pesares dos 18 informes de intervención advertindo desta situación e fiscalizando de desconformidade, actuacións repetidas durante 4 anos. 
Segundo punto.- Aspectos económicos da empresa “Agora Aberta” co Concello de Ames e adxudicación do contrato.- 

Os aspectos económicos da empresa concesionaria para a realización de traballos de monitoraxe da rede municipal de comedores escolares do Concello de ames, ten que ser obxecto dun estudo pormenorizado debido as consideracións que poidan derivarse.

Si examinamos a actividade da empresa AGORA ABERTA durante estes últimos anos observaremos unha serie de detalles que teñen moita relevancia e que cremos que son importantes para que cada quen saque as conclusións que considere oportunas:

1. Ágora Aberta constituíose  como empresa o 14 de Xuño de 2004, daquela co nome de LOREDO GUTIERREZ, JOAQUIN 000582707P S.L.N.E. e a primeira factura que pasa ao Concello é de data 9 de xullo de 2004 por un importe de 7.366€, e dicir, 25 días despois de constituída. 

2. Tal e como consta na documentación que temos, o total facturado pola empresa Ágora Aberta ao CONCELLO DE AMES no ano 2004 ascende a un total de 54.189,20€, sin incluir o IVE, SI O COMPARAMOS COS DATOS PÚBLICOS QUE FIGURAN NO REXISTRO MERCANTIL, esta Sociedade declara que no exercicio 2004 tivo uns ingresos de 58.023,21€. O dato é moi rechamante, dos 58.023,21€ declarados, 54.189,20 foron ao Concello de Ames, o resto, e dicir 3.834,01€ foron a outras empresas ou institucións. Insistimos, o dato é moi claro, o 93,4% dos ingresos proveñen da facturación ao noso Concello, o resto, 6,6% proveñen de facturación a outras entidades.

3. Si estudamos o ano 2005, atopámonos que os datos aínda son máis concluíntes: Ágora Aberta facturou ao Concello de Ames un total de 214.473,92€ , si os comparamos cos datos PÚBLICOS QUE FIGURAN NO REXISTRO MERCANTIL DESTE PERÍODO, esta sociedade declara que no exercicio 2005 tivo uns ingresos de 215.097,41. Fíxense vostedes, dos 215.097,41€ facturados pola empresa Ágora Aberta 214.473,92€ foron ao noso Concello, e a diferenza 623,49€ foi facturado a outras entidades.  O dato fala por si só, ao Concello de Ames factúralle o 99,71% dos seus ingresos e o resto de entidades o 0,29%. Xulguen vostedes mesmos.

4. Cando nos paramos a estudar o que sucede no ano 2006, ocorre máis do mesmo. Ágora Aberta factúralle o Concello de Ames un total de 352.806,32€, si facemos a comparación cos ingresos declarados e PUBLICADOS NO REXISTRO MERCANTIL DURANTE O 2006, esta sociedade declara ingresos por un total de 354.448€ e dicir, 352.806,32€ facturados ao noso Concello e tan so 1.641,68€ facturados a outras entidades. O dato volve a ser concluintes: o 99,54% da facturación de Ágora Aberta provén do Concello de Ames e o 0,46% a outras entidades.

5. Do ano 2007 so temos os datos de facturación ao noso Concello ata o 24 de setembro que ascenden a un total de 387.117,92€, haberá que esperar ata que o rexistro mercantil faga públicos os datos de facturación da empresa Ágora Aberta para ver as porcentaxes, pero se a estatística non erran, moito nos tememos que os datos seguramente serán similares. 

TERCEIRA  CONCLUSIÓN: Dende o ano 2004 que se creou a empresa Ágora Aberta, antes chamada LOREDO GUTIERREZ, JOAQUIN 000582707P S.L.N.E., facturoulle ao Concello de Ames un total de 1.112.187,42€ e dicir, máis de 185 millóns de pesetas. Esta empresa Traballa en EXCLUSIVA co noso concello. Fíxense vostedes, a

FACTURACIÓN DA EMPRESA ÁGORA ABERTA AO CONCELLO E A OUTRAS ENTIDADES POR ANOS E PORCENTAXES

	ANO
	Facturado ao Concello
	Facturado a outras entidades

	2004
	54.189,20€ e dicir o 93,4%
	3.834,01€  e dicir o 6,6%

	2005
	214.473,92 e dicir o 99,71%
	623,49€ e dicir o 0,29%

	2006
	352.806,32 e dicir o 99,54%
	1.641,68€ e dicir o 0,46%


É algo máis que significativo que a empresa Ágora Aberta pase o primeiro ano de facturar a entidades distintas ao Concello de Ames un 6,6% a non superar o 0,46 nos seguintes anos. Pódense facer moitas lecturas derivadas destes datos tales como que non é unha empresa competitiva, que as súas expectativas as colma o Concello de Ames etc. Etc. Pero para que non se nos acuse de malintencionados, cada quen que saque as súas propias conclusións.

Con estes datos, alguén podería dicir que esta empresa a día de hoxe existiría si non fora grazas ao que lle factura ao CONCELLO DE AMES?

Sin pretender entrar no proceso de baremación, creemos que uns datos a ter en conta e que están sacados do mencionado informe feito pola Auxiliar Administrativa e da proposta de adxudicación de data 7 de setembro de 2007 son os seguintes.

Puntos obtidos pola baremación económica:

	COBRA SERVICIOS AUXILIARES S.A.
	20

	HUMANUS SERVICIOS SOCIALES, S.L.
	19,91

	AGORA ABERTA SLNE
	19,55

	EULEN S.A.
	18,49


Nesta baremación totalmente obxectiva pódese apreciar claramente que, de catro participantes, Agora aberta ocupa a terceira posición aínda que as diferencias son pequenas.

Puntos obtidos pola baremación a partir do informe da Aux. Administrativa:

	AGORA ABERTA SLNE
	40

	EULEN S.A.
	19

	HUMANUS SERVICIOS SOCIALES, S.L.
	14

	COBRA SERVICIOS AUXILIARES, S.A.
	0


Sen embargo na baremación feita a partir dun informe que non está feito por un técnico e que pode ser interpretable segundo a persoa que o faga, e polo tanto subxectivo, apreciamos que a empresa que ocupa o primeiro lugar na oferta económica, na baremación resultante do infome feito pola Auxiliar Administrativa  ocupa o ULTIMO LUGAR CON  0 puntos.  Ademáis, a diferencia entre a empresa que ten máis puntos neste caso Ágora Aberta, coa que ocupa a segunda posición, son 31 puntos e ca terceira 36.

¡¡ Está moi claro !! o que fai que a balanza se inclina claramente o lado de Ágora Aberta é o DECISIVO INFORME  DA AUXILIAR ADMINISTRATIVA.

Terceiro punto.- Desenvolvemento da comisión  informativa especial 

Permítanme que antes de comezar a exposición deste punto, faga unha pregunta: ¿onde vive dona Isabel Pereiro Vila ? A data de hoxe, sigue sendo un misterio. E dirán vostedes…. Porqué non llo preguntan a Dona Isabel?  Pois xa o fixemos, o 28 de xaneiro de 2008,  solicitámoslle  unha declaración xurada que aínda non remitiu. 

Levamos intentando saber onde vive dona Isabel Pereiro dende o 10 de decembro do ano 2007. Fíxense vostedes que difícil debe ser saber onde vive unha persoa que nin o alcalde, o Sr. Fernández Castro sabe onde vive. Ata se pediu a colaboración da Policía Municipal en dúas ocasión (o 20 de febreiro e o 12 de marzo) e nin con esas somos capaces saber onde vive dona Isabel Pereiro. 

Agora, neste pleno extraordinario, ten a oportunidade de sacarnos de dúbidas e certificar onde vive e rogaría nos contestara.

O 17 de outubro de 2007, constitúese formalmente esta comisión creada por acordo plenario de 27 de setembro de 2007. 

A partires desta data, a intención do Grupo Municipal do Partido Popular foi única e exclusivamente a de intentar clarexar as numerosas dúbidas que se tiñan e aínda se teñen, non so, sobre a adxudicación deste servizo ou sobre a falta dun contrato con esta empresa durante 4 anos, ou sobre os 18 informes de intervención onde se fiscaliza de disconformidade as facturas de Ágora Aberta,  ou que a empresa subsista no mercado grazas os traballos que realiza en un réxime de case dedicación exclusiva e unicamente para o Concello de Ames. 

No so por iso, que sería máis que suficiente, si non porque ademais pode haber unha posible relación entre a actual Concelleira dona Isabel Pereiro Vila, ex administradora da Empresa Ágora Aberta ata o día 8 de maio pasado, é o que na  actualidade é administrador da empresa don Joaquín Loredo Gutiérrez. 

Está demostrado que a aínda Concelleira de Educación dona Isabel Pereiro Vila e o actual Administrador da empresa Ágora Aberta don Joaquín Loredo Gutierrez, teñen en propiedade unha vivenda e unha hipoteca ao 50%, para ser máis exactos, remitireime a acta da comisión celebrada o pasado 5 e novembro de 2007 nunha certificación solicitada no seu día por esta comisión que di textualmente:

 “A devandita certificación que figura no expediente informa que dona Isabel Pereiro Vila aparece como titular dunha metade indivisa da finca rexistral nº27.147 que se corresponde cunha vivenda unifamiliar aislada, sobre a parcela F sita no lugar de Beca, parroquia de Bastavales, municipio de Brión. Dita finca, está inscrita a favor de dona Isabel Pereiro e Joaquín Loredo por metade e iguales partes indivisas, por título de compra otorgada o día 1 de marzo de 2007 según consta en certificación do Rexistro. Continúa informando o señor secretario que sobre a devandita finca, por dona Isabel Pereiro e D. Joaquín Loredo, foi constituída unha hipoteca voluntaria a favor do Banco de Galicia, S.A.”

Está máis que demostrado, que a intención do Grupo Socialista en xeral, e da súa Concelleira de Educación en particular, foi e segue sendo a de entorpecer, iso sí, sen que se note demasiado, entorpecendo todos os traballos que se están a facer para clarexar a posible relación entre dona Isabel Pereiro Vila e a empresa adxudicataria dos traballos de monitoraxe da rede municipal de comedores escolares, Ágora Aberta.

Pero para deixar meridianamente claro como se desenvolveron os tempos da Comisión Especial Informativa gustaríanos resumir como se desenvolveron as distintas reunións desta Comisión:

1. Primeira Reunión, o 22 de outubro do 2007.- Nesta reunión, acordouse por unanimidade solicitar diversa documentación entre as que estarían as certificacións do rexistro do Mercantil, da Propiedade de Negreira, os padróns municipais de habitantes dos concellos de Ames e Brión e os datos que constan no rexistro de intereses e bens patrimoniais, que se custodian na Secretaría Xeral do Concello. 

Tamén se acordou pedir a comparecencia ante a Comisión Informativa Especial de dona Isabel Pereiro Vila, ex administradora de Ágora Aberta e Concelleira de Educación e de don Joaquín Loredo Gutierrez, Administrador da empresa na actualidade.

2. Segunda Reunión celebrada o 29 de outubro do 2007.- Nesta reunión apórtanse os primeiros datos, a saber:

a. No rexistro de intereses e bens patrimoniais, a Concelleira de Educación, dona Isabel Pereiro, figura como titular dunha vivenda unifamiliar en Beca, no Concello de Brión e como titular dunha conta bancaria. 

3. Terceira Reunión celebrada o 5 de Novembro de 2007.- Nesta data dáse conta do contido da Certificación do Rexistro da Propiedade de Negreira acreditativa dos bens inmobles dos que é titular a Concelleira de Educación dona Isabel Pereiro Vila, e onde consta como titular dunha metade indivisa da finca que se corresponde cunha vivenda unifamiliar aislada  no lugar de Beca, Concello de Brión. En dita certificación, tamén se comproba que é propietario don Joaquín Loredo Gutierrez actual administrador da empresa Agora Aberta adxudicataria do servizo de monitoraxe dos comedores escolares,
Na certificación figura tamén unha hipoteca a favor do dunha entidade bancaria, constituída por Dona Isabel Pereiro, Concelleira de Educación e Don Joaquín Loredo, Administrador actual da empresa Ágora Aberta, adxudicataria do servizo dos comedores escolares.

4. Cuarta Reunión celebrada o 19 de novembro de 2007.- En esta ocasión, a xuntanza basicamente serve para preparar os aspectos formais da comparecencia da Concelleira de Educación Dona Isabel Pereiro e o administrador da empresa adxudicataria, Don Joaquín Loredo prevista para o 26 de novembro de 2007
5. Quinta Reunión celebrada o 26 de novembro de 2007.- Este era o día que a Comisión Informativa Especial puxera para a comparecencia da Concelleira de Educación dona Isabel Pereiro Vila e o administrador da empresa adxudicataria do servizo de monitoraxe Don Joaquín Loredo Gutiérrez. A partires de aquí, se empeza a visualizar un panorama cheo de atrancos e falta de interese en clarexar a situación creada, proba de elo é a negativa de ambas persoas a responder as preguntas dos  membros que formamos esta comisión.  A única explicación que se dou a esta comisión, foi mediante sendos escritos carentes de contido e que non despexaron dúbidas senón que todo o contrario. Non hai vontade por parte da Concelleira de Educación Dona Isabel Pereiro e do representante da empresa Ágora Aberta, Don Joaquín Loredo, en intentar despexar calquera dúbida ante esta situación. 

6. Sexta reunión celebrada o 3 de decembro de 2007.- Nesta data prodúcese a comparecencia de dona Cecilia Rodríguez Borges onde queda moi claro as funcións que realiza. 
Dona Cecilia Rodriguez Borges, tal e como poidemos ver detalladamente na sua comparecencia, é auxiliar administrativa, realiza as funcións de coordinadora dos comedores e antes da sua contratación polo concello de ames, non realizaba ninguha tarefa relacionada con temas de monitoraxe, nin de comedores, nin en xeral, nada relacionado co tema que estamos a tratar, é máis, ata setembro de 2005 traballaba levando unha dirección comercial nunha empresa de software. Non dubidamos da súa capacidade de traballo e valoramos de xeito moi positivo o sobreesforzo e a responsabilidade mostrada no seu traballo, pero dito esto, un servizo tan importante como  é este debería estar dirixido por un técnico. Un técnico debería ser o responsable de facer os informes que como sucedeu neste caso, foron decisivos e decisorios para a adxudicación deste servizo, non creemos que sexa de bo xestor e sensato, endosarlle esta responsabilidade a unha traballadora que ten a categoría profesional de auxiliar administrativa. Non imaxino cando se convoca unha praza de licenciado ou doutra titulación, pode ser que haxa outras persoas que estean máis capacitados pero se non teñen a titulación por moito que sepa non  pode optar a ese posto.
7. Sétima reunión celebrada o 10 de decembro de 2007.- Tivo lugar a comparecencia de Don Carlos A. Fernández Castro que respondeu as preguntas realizadas polo membros da comisión.  Cabe destacar que:
a. Don Carlos Fernández Castro, recoñece que a Concelleira de Educación Dona Isabel Pereiro Vila, conformou facturas de Ágora Aberta ata o 14 de setembro, a partires desta data, pasou a conformalas don Carlos Fernández.
b. Don Carlos Fernández Castro,  manifesta que  “comprende a actitude da concelleira de non querer vir a comisión a expoñer a súa vida privada, respostando por escrito e puntualizando con detalle as respostas os asuntos principais”. Si o contestado no escrito pola concelleira é puntualizar con detalle as respostas aos asuntos principais, está clara que a intención do Grupo Socialista é a de intentar obstaculizar o correcto desenvolvemento do cometido desta Comisión, para empezar a concelleira non sabía que preguntas se lle ían prantexar co cal non podía contestalas, limitándose a facer un escrito.
c. Don Carlos Fenández, manifesta que non sabe onde vive a súa compañeira e Concelleira de Eduación Dona Isabel Pereiro e que non ten coñecemento de que haxa unha relación afectiva entre a Concelleira de Educación e o Administrador da empresa adxudicataria Don Joaquín Loredo.  Entendemos que non saiba o da relación afectiva pero o que non comprendemos e como vostede non sabe onde vive unha compañeira súa.
d. Tamén manifesta que “temos a administración que temos, que non acusa ao departamento de contratación, pero que a administración do concello é precaria” isto con referencia a non licitación do servizo. Levando case 5 anos no concello como alcalde e a administración que temos será responsabilidade súa.
e. A forma de pagamento das facturas era por encargo directo, o que demostra que efectivamente non había contrato, que se aprobaban por decreto as inferiores a 6.000€ e as superiores na Xunta de Goberno Local. 
8. Oitava reunión celebrada o 17 de decembro de 2007.- Na que se produxo a comparecencia do Concelleiro Don Vítor Vicente onde o máis salientable desde o noso punto de vista e a contestación a pregunta de Don Carlos Fernández sobre si houbo algunha variación na prestación do servizo, contestando don Vítor Vicente que si, “que non sabe se chamarlle deterioro ou se é unha política da concellería, pero que foi retirado o monitor de apoio que acompañaba os rapaces ao servizo.” Continua dicindo que “aínda que non é dependente da empresa, se retiraron os cepillos posteriores a comida, e que escoito queixas no relativo á atención dos rapaces, pero que él no é usuario xa que non é pai ou nai e por tanto non pode certificalo, pero que o que si pode certificar é que agora non existe o monitor de apoio” 
Tamén nesta reunión, se produxo a comparecencia de dona Pilar Candocia como ex concelleira de educación. Da súa intervención, cabería destacar o seguinte:

a. Isabel Pereiro inicia a relación co concello de Ames a través dunha empresa que se chama ARCHIDOC coa que se contratou ao personal das bibliopiscinas o 15 de xullo de 2003.
b. Máis tarde, ela (Isabel Pereiro Vila) e máis xente, ofrecen o servizo de setembro lúdico ao concello, o que se fai coa asociación Pinga, na que tamén estaba Isabel Pereiro.

c. En canto a tramitación das facturas, Dona Pilar Candocia afirma que “quen daba orden de pago e a firma é o alcalde, pero sempre hai que darlle o visto bo na Comisión de Goberno da que eu formaba parte”
d. A pregunta ¿cal considera que é a persoa máis cualificada para facer o informe de valoración?, Dona Pilar Candocia afirma “sempre é un técnico da casa, e cando digo técnico digo nun sentido amplo, xa que o certo é que o Concello non estaba dimensionado co número de técnicos, nin de cultura, nin de deportes, e sobre todo na área do social non había técnico. ”

e. A pregunta de si Dona Cecilia Rodríguez Borges que foi quen fixo o informe de valoración, considera que é unha persoa capacitada para facer ese informe. Resposta Dona Pilar Candocia “que considera que si, porque Cecilia foi durante a miña etapa como concelleira, e creo que o segue sendo, a persoa que coordina e coñece como funciona o servizo. Ela ten capacidade profesional, xa que independentemente de que a súa categoría é de auxiliar administrativa, ela é licenciada en empresariais e sobre todo ten actitude e aptitudes e foi unha persoa que veu medrar con nos o servizo de comedores.”, coincidimos en que efectivamente é unha persoa válida para o posto xa que leva desde o seu comezo coa xestión del, o gran problema é que non está contratada como técnico.
9. Novena reunión celebrada o 28 de xaneiro de 2008.- Esta reunión serve para clarexar a pouca colaboración prestada por parte de Dona Isabel Pereiro e por parte da empresa Ágora Aberta porque:
a. A certificación acreditativa das persoas que figuraban empadroadas na vivenda sita na rúa Xesteira nº 4 – 2º A non deixa claro que sexa o domicilio de dona Isabel Pereiro, de feito unha cousa tan sinxela como saber o domicilio da Concelleira de Educación, a data de hoxe, aínda é unha incógnita;  nesta mesma reunión solicitouse:
i. De novo a comparecencia de da Concelleira de Educación.
ii. Declaración xurada de Dona Isabel Pereiro para saber cal era a súa residencia real. (non aportado)
iii. Solicitude de que a Policía Local faga unha comprobación de quen reside, e dende cando na rúa Xesteira nº 4 -2º A.
A data de hoxe, non temos ningún dos datos solicitados a excepción do informe da Policía Local que demostra que na rúa Xesteira non vive Dona Isabel Pereiro.  

10. Décima reunión celebrada o 6 de febreiro de 2008.- Non se avanzou nada, simplemente se matizaron diversos puntos das actas e fíxose constancia por parte do Secretario da comisión da solicitude feita para unha nova comparecencia de Isabel Pereiro vila.
11. Undécima reunión celebrada o 18 de febreiro de 2008.- Nesta reunión tíñase previsto a comparecencia da Concelleira de Educación Dona Isabel Pereiro, de feito si compareceu pero o único que fixo foi ler un escrito no que se puxo de manifesto a súa nula colaboración, de feito, despois de ler o escrito, dunha forma pouco respectuosa cos membros da comisión, non dou opción a turno de preguntas, e levantouse e marchou, o escrito rematou dicindo “… Quero aclararlles que non me vou a someter a ningún turno de preguntas pois todas elas están contestadas.”
Non sabemos onde as contestou, pero a data de hoxe ao Grupo Municipal do Partido Popular, aínda non chegaron as respostas.
Este é en resumo do que aconteceu na comisión.
 Polo tanto, o Grupo Popular, formula as seguintes propostas de resolución:
1. Consideramos que a adxudicación deste servizo do que estamos a falar, ten unha traxectoria que podemos definir, cando menos, de insólita, pouco común e carente de rigor. 

2. Como este servizo está desempeñado por unha empresa que traballa en exclusiva para o noso Concello, que ademais as directrices son marcadas polo persoal do noso Concello, e que é un servizo que a participación da empresa todo indica que se basea na prestación de man de obra a través dos monitores e coordinadores dos comedores, propoñemos que se faga un estudio para determinar a viabilidade de crear unha EMPRESA MUNICIPAL que se encargaría de levar a cabo estes traballos e similares, como poden ser os de Bos días cole, tardes divertidas e outros que poidas xurdir.

3. Creemos que todo o procedemento desenvolvido ten graves carencias, creemos que estas carencias serían motivo suficiente para anular o procedemento de adxudicación.  Sen embargo,  en vista de que o contrato administrativo especial para realización de traballos de monitoraxe da rede de comedores escolares do Concello de Ames, firmado o 18 de setembro de 2007, ten unha duración de 2 anos con posibilidade de 2 anos máis de prorroga, e para evitar prexuízos económicos e/ou xurídicos ao Concello de Ames, así como evitar os posibles danos ao funcionamento dos comedores escolares e polo tanto ao que máis nos preocupa que son os rapaces e rapazas, PROPOÑEMOS que antes de que se produza o vencemento dos primeiros 2 anos e sen esperar a prorroga, se proceda a unha nova licitación do servizo coas suficientes garantías,  de tal xeito que evite as situación comentadas anteriormente, evidentemente, sempre e cando non sexa viable o punto anterior . 

4. Desde o Grupo Municipal do Partido Popular, creemos que o comportamento ético e moral dos representantes do Partido Socialista mostrado nesta comisión é totalmente reprobable. Os feitos mencionados con anterioridade falan por de por si, porque:

· Todas as persoas convocadas accederon a comparecer excepto a Concelleira de Educación e ex administradora de Ágora Aberta ata o día 8 de Maio de 2007 Dona Isabel Pereiro Vila, e o actual administrador da empresa Don Joaquín Loredo Gutiérrez, 

· A día de hoxe non se facilitou ningún dato pedido a empresa adxudicataria Ágora Aberta tales como

· Clasificación empresarial
· Relación numérica de altas e baixas do monitores e movemento nas incorporacións (variación)
· Relación numérica de altas e baixas dos coordinadores e movemento nas incorporacións (variación)
· Cursos de formación dos monitores.
· Documentación diversa tales como:

2. Propiedades

3. Hipotecas

4. Contas bancarias

5. Vehículos

Polo tanto creemos que o comportamento ético mostrado durante os 6 meses que durou esta Comisión Informativa Especial non foi o máis axeitado, a falta de interese mostrado polos membros do Grupo Socialista en Xeral e en particular, o desprezo e a falta de respecto mostrado pola Concelleira de Educación Dona Isabel Pereiro Vila, pola súa actitude mostrada o pasado 18 de febreiro de 2008 acudindo a Comisión Informativa a petición do Partido Popular onde se limitou a ler un comunicado cheo de ameazas, falsidades e incoherencias, é motivo máis que suficiente para a reprobación. Así é que pedimos  e dimisión da Concelleira de Educación. 

De non facer efectiva esta dimisión, por tratarse dun dereito persoal como Concelleiro Electo,  pedímoslle ao Alcalde Don Carlos Fernéndez que cese de inmediato a Dona Isabel Pereiro Vila como Concelleira Delegada de Educación. 

 Non entendemos como a aínda Concelleira de Educación non presenta a súa dimisión e entrega a súa acta despois de ler un comunicado que remataba dicindo, e leo textualmente, o seguinte:

“Dito isto, no que me ratifico expresamente diante desta Comisión quero aclararlles que non me vou a someter a ningún turno de preguntas pois todas elas están contestadas”

Ante esta última afirmación que constitúe unha gran falsidade e unha falta de consideración e respeto a un órgano institucional como é esta comisión constituída por mandato plenario, a Concelleira de Educación Dona Isabel Pereiro Vila, levantouse e marchou da sala deixando coa palabra na boca a todos os membros da comisión presentes. 

5. O Grupo Popular considera que a traxectoria que ten esta empresa na súa relación co Concello de Ames, é cando menos insólita e excepcional, tanto na súa relación contractual inexistente ata setembro de 2007 como á adxudicación. 

Polo tanto,  reservámonos o dereito de poñer en mans da fiscalía,   o expediente co fin de clarexar esta situación de forma definitiva.”
Intervén o señor alcalde don Carlos Antonio Fernández Castro que di “Moitas grazas pola súa intervención, correspóndelle agora o turno ao grupo municipal socialista, e nese turno vou intervir eu como voceiro: Nos evidentemente como grupo de goberno tamén fixemos unha análise detallada deste asunto, asunto que contado como acaban de relatar ampla pero moi parcialmente, todo hai que dicilo, da a sensación de que é un asunto grave, terrible, que vai a ter unhas consecuencias dramáticas para o goberno municipal e para o concello e isto non vai a ser así. 
Nos fixemos tamén o noso propio informe que di: o anterior goberno local, un goberno de coalición entre o partido socialista e o bloque nacionalista galego atopouse a súa chegada ao concello coa necesidade de levar adiante novos programas e proxectos e de atopar ademais algunha entidade, empresa, etc.,que os puxera en marcha. Nese momento non existía ningunha empresa especializada ou con experiencia en desenvolver ese tipo de actividades completamente novidosas como “Bos días Cole”, “Tardes divertidas”, “Os Lúdicos”, “Os monitoraxes dos comedores escolares” etc., esto fixo que os distintos concelleiros do goberno buscaran o mellor para sacar adiante estes servizos, véndose na necesidade de contratar, nalgúns casos obviando o procedemento ordinario do sistema de contratación, posto que a contía inicial era pequena e permitía contratar os traballos directamente, ademais de que se descoñecía o grado de aceptación que estes programas e actividades ían ter. Así foi como dende o goberno municipal entrouse en contacto con diversas entidades. As primeiras coas que traballamos naquela época foron “Don Bosco”, “Pinga” e “Cáritas”, con elas fomos levando adíante diversos programas municipais que cando se empezaron pola súa contía podían ser contratados de forma directa. Incorpórase nese momento un interventor á estructura do concello, e emite un informe no que destaca a necesidade de adoptar medidas para a licitación inmediata e conxunta de varios servizos. A nosa dinámica de traballo, a necesidade de dar resposta a uns programas de altísima aceptación e nos que non se podía dar marcha atrás, xunto coa carencia e falta de resposta dos departamentos administrativos municipais fixo que seguiramos mantendo estes servizos sen que foran licitados, contratando e recontratando segundo fose necesario. Unha das entidades que dende o concello se ía vendo que prestaba un servizo de gran calidade e profesionalidade era, a asociación Pinga. Existe un informe de intervención indicando a necesidade de que si se seguía a contratar con esta asociación era conveniente que tivera a condición de empresa pola contía acadada polas contratacións. É así como aparece Agora Aberta, empresa formada por un grupo de grandes profesionais que a base de prestar un importante servizo foron gañando a confianza de todos os concelleiros e concelleiras e progresivamente foron ampliando o número de servizos e proxectos que se lles confiaban. Isto fai que se terminen automatizando encargos e toma de decisións para que as actividades, non se paralicen, así por exemplo chegado o mes de agosto e pendente de poñer en marcha o servizo de comedores escolares para o curso escolar é causa de forza maior a súa contratación para asegurarnos de que o servizo entre en funcionamento con todas as garantías no prazo correspondente. Efectivamente a empresa Agora Aberta termina tendo unha facturación importante, na mesma proporción que viña prestando un importante servizo e na mesma proporción que a satisfacción dos servizos prestados facía que este concello confiase nesta empresa. Paralelamente o departamento de contratación do concello non avanzaba nos documentos necesarios para licitar os diferentes servizos, de aí que existan unha serie de decretos de alcaldía, indicando a este departamento a necesidade dunha inmediata e urxente licitacion. Nese senso, cada vez que tiñamos un informe no que se nos facía ver a necesidade de licitar, e así cito o decreto: 602/04 de 22 de decembro, o decreto 17/05 de 7 de xaneiro e podería citar algún máis nos que substancialmente se di: Que polos servizos técnicos deste concello, e á maior brevidade posible, se tomen as medidas oportunas e necesarias para a inmediata elaboración duns pregos para a contratación da prestación destes servizos  de cátering, e se proceda á súa tramitación polo procedemento legal que corresponda, buscando sempre a maior axilidade e eficacia. E así podería citar reiterados decretos da alcaldía, dos que tamén se ten dado conta a este pleno, así como acordos da Xunta de Goberno onde dicíamos que aínda que no informe de intervención dáse constancia de que xa se iniciaron os traballos para elaborar os pregos para o servizo de monitoraxe dos comedores escolares, reitérese a prioridade desta licitación. Unha vez porque faltaba o regulamento dos comedores que tardou en facerse, porque había que elaboralo detidamente para un servizo completamente novo, e outras veces polo atasco que se produce neste departamento, foise retrasando a licitación. 
O incremento vertixinoso do número de usuarios fai que a facturación se dispare. As distintas concellerías buscaban solucións que non paralizasen as súas actividades. Probablemente, se o procedemento de contratación se tivese respectado escrupulosamente é seguro que os servizos non se poderían ter mantido do mesmo xeito. No ano 2006 vémonos novamente abocados, no mes de setembro, a chamar á empresa Ágora Aberta para poñer en marcha o servizo de comedores escolares ante o inminente comezo do curso escolar. Elabórase nese momento, por parte da Concellaría de Educación un informe onde se aconsella o inicio do proceso de licitación o ano seguinte e, así, no ano 2006, elabóranse por primeira vez uns pregos, co obxectivo de iniciar o proceso de adxudicación deste servizo, que reciben a aprobación da Xunta de goberno local o 29 de novembro de 2006. Así é como se inicia un proceso que nos leva a este tema que en principio era o obxecto de estudio desta comisión, que é precisamente  a adxudicación polo medio de licitación pública dun traballo, o de monitoraxe dos comedores escolares. Á vista de todo isto podemos dicir que a licitación que finalmente se ten producido, e que era obxecto de estudo por parte desta comisión, constitúe un procedemento intachable, limpo e transparente, cunha mesa de contratación, legalmente constituída e técnicamente ben asistida. A actuación de dona Isabel foi de absoluta prudencia, a concelleira podería chegar a ter algún problema de suposta incompatibilidade no momento no que accede ao cargo de concelleira, non no momento no que forma parte dunha candidatura política. O que provocaría no seu caso calquera incompatibilidade é o cargo, non a candidatura,  porque un pode ser candidato e pode non saír elixido ou pode saír elixido, renunciar e non tomar posesión. Polo tanto, o momento no que se produciría, de existir, esa incompatibilidade, sería no momento da toma de posesión. Por iso a actitude da concelleira vendendo as súas participacións o día 8 de maio é unha actitude totalmente lícita e lexítima. Decide optar por unha candidatura política nun momento determinado , cando aínda non se ten sequera iniciada a campaña electoral decide vender a súa participación e desvincúlase da empresa toda vez que era previsible que saíse elixida concelleira, habida conta do posto que ocupaba na candidatura. A propia Comisión informativa durante todos estes meses intentou acadar algunha causa de incompatibilidade da concelleira dona Isabel Pereiro e a dicir verdade non a atopou, e ademáis me vou extender con moito máis detalle tamén a continuación para explicar que por moito que se tentou buscar, non se atopou e non existe a día de hoxe ningunha incompatibilidade para o desempeño do seu cargo. Polo tanto nós, como conclusión desta comisión informativa especial, dicimos: 
1º, Que non se ten atopado por parte da comisión ata hoxe ningunha causa de incompatibilidade entre a antiga pertenza da concelleira á empresa Ágora Aberta e o seu actual cargo, toda vez que a posible causa de incompatibilidade quedou resolta no mesmo momento no que a concelleira formaliza ante notario a venda da súa participación na sociedade así como a súa renuncia expresa como administradora da mesma.
2º, A propia concelleira, nas súas comparecencias, tanto escritas como persoais na comisión, deixou rotundamente claro de forma reiterada a inexistencia de causa de incompatibilidade algunha.
3º, Asimesmo, a empresa Ágora Aberta, en resposta escrita dirixida á comisión informativa,  reitera tamén a apreciación de ausencia de incompatibilidade algunha.
Á vista de todo o exposto, a conclusión debe ser que feito un exhaustivo traballo por parte desta comisión, sen ningún tipo de traba ou problema, sen ter habido ningún obstáculo nin rexeitamento a calquera das propostas plantexadas ao longo de todos estes meses de traballo, poñendo en marcha todo canto se tiña aprobado por unanimidade, parece procedente levar ao pleno as conclusións que acabamos de resumir.
En calquera caso, nun Estado de Dereito, todas as persoas son inocentes mentres non se demostre o contrario, así que, ou a comisión proba a causa de incompatibilidade ou se presume a súa inocencia e isto ten que prevalecer de forma diáfana.
Efectivamente, o grupo socialista accedeu no seu día neste pleno á creación da Comisión Informativa Especial  para a clarificación da adxudicación do contrato administrativo, entre outras  cousas, e reiterouno a señora Alvite na súa intervención reproducindo a miña intervención daquel día, porque nós tiñamos extremo interese en clarificar perfectamente todos estes temas, porque nada perxudica máis a un goberno que o “dime-dime”, e por iso é precisamente polo que en sede municipal, en sede institucional, hai que desenvolver os traballos necesarios, e así se desenvolveron, para clarificar canto se puidese clarificar.
Eu teño as actas das 14 sesións da comisión, que andan todas elas entre 2 horas e media de promedio de traballo, nas que os 3 grupos municipais estiveron presentes e fixeron as súas aportacións, nas que non se obstruíu nin impediu ningún dos documentos que se solicitaron, nin ningunha das informacións que se pediron aos diferentes estamentos municipais, ao rexistro da propiedade, ao rexistro mercantil, etc., Terxiversar informacións de forma malintencionada non é correcto e voume a ir referindo pormenorizadamente a cada un dos casos, pero esta comisión traballou, é certo que algúns tiñan tanta presa que xa nos medios de comunicación sen deixar que a comisión rematara o seu traballo, facían conclusións por que querían facerlle dano a este goberno municipal, pero hoxe podemos dicir que a pesares de todas esas intervencións a pesares de todos eses anuncios nos medios de comunicación, a pesares da insistencia de querer trasladar esa mala imaxe, vamos a ver hoxe aquí o resultado real desta comisión.
O señor Rey é amigo de facer intervencións literarias nas súas intervencións en rogos e preguntas, hoxe vou emular ao señor Rey. Gallo Xulio Cedro nacido no ano 15 antes de Cristo e falecido no ano 55 despois de Cristo, escritor de fábulas, romano, escravo orixinario de Macedonia, desenvolveu unha actividade literaria importante especialmente mediante fábulas. Era un escravo que para poder escapar da censura dos seus amos, utilizaba a fábula como xénero literario, e fixo unha moi bonita que é o PARTO DOS MONTES. Dí Fedro que un monte mentres pasaba polo trance dun parto emitía terribles xemidos e as terras que o rodeaban foron presas da maior expectativa pero o monte pariu un rato. A fábula de Fedro non deixou de ter actualidade ao longo dos séculos, dalgunhas persoas as veces agardamos que leven adiante grandes cousas, que saquen adiante portentosos traballos por que así o anunciaron, pero en ocasións defráudanse as expectativas, de forma que a fin e a prostre o resultado final é semellante a dun ratiño parido por un gran monte que previamente se tiña estremecido coas dores do parto. Isto é o que sucedeu na comisión informativa especial para a clarificación de aspectos da adxudicación do contrato administrativo especial de realización dos traballos de monitoraxe da rede municipal de comedores escolares, comisión que mantivo ocupados a seis representantes de cada grupo municipal durante unha chea de meses. Esta comisión tivo a súa primeira sesión o 22 de outubro de 2007 e a última o 26 de marzo de 2008, neste tempo algúns fixeron esforzos para intentar o parto grande dun inmenso volcán e ao final saíulles un pequeno ratiño e iso xa sei que molesta, ¿por qué si non despois de todo isto que se nos acaba de contar aquí, despois desa lectura detallada, pero parcial e interesada, chegamos as propostas de resolución que chegamos? Parece das súas intervencións que o grupo de goberno debería ir directamente ao fusilamento ou cando menos a cárcere pero as propostas presentadas para nada se axustan a situación caótica que vostedes describen.
A primeira proposta do BNG empeza dicindo que “Quedou de manifesto a continua e absoluta falta de colaboración, mesmo unha actitude provocadora e desprezativa da Concelleira de Educación, dona Isabel Pereiro, en relación cos traballos da Comisión Informativa especial”. Nos dixemos sempre e así o fixen na miña comparecencia que comprendíamos perfectamente a actitude da concelleira dona Isabel Pereiro que antes sequera de que empezara a traballar esta Comisión xa viu a súa vida publicada e dada a volta nos medios de comunicación, en vez de facer un traballo serio e sensato dentro da comisión xa se vendeu aos catro ventos determinadas posibilidades e feitos que non se corresponderon coas comprobación feitas por esta comisión. 
Dise que “Así mesmo quedou constatada a relación económica entre a Concelleira de Educación e o propietario único de Ágora Aberta” e digo eu, ¿ é qué ? cando nós tivemos a oportunidade de facer esta consulta con algúns letrados recordo perfectamente como un deles me dixo, eu comprei unha finca en Ribeira co meu socio de despacho e iso non me inhabilita nin me incapacita para poder seguir facendo a miña vida profesional ou para poder facer calquera tipo de actividade. Hai que precisar o que a lei di que son motivos de incompatibilidade, e ter unha relación económica, un interese económico común non é en ningún caso causa de  incompatibilidade. 
Di a continuación que “Dada a responsabilidade política que desempeña, e a súa obriga, cando menos, ética e política de colaborar coa Comisión, así como a necesidade de garantir que non haxa interferencias nos intereses entre o cargo público e o adxudicatario dunha contrata municipal, o Pleno da Corporación solicita a dimisión de Dna- Isabel Pereiro como concelleira de Educación e como Concelleira do Concello de Ames”, dáse por suposto que hai interferencias cando en todo caso haberá que analizar si se producen e no caso de que así sexa actuar sobre elas e denuncialas pero non dalas por feito de antemán, e rematan dicindo como proposta a “dimisión de dona Isabel Pereiro Vila como concelleira de educación e como concelleira do concello de Ames.” 
Isto son fogos artificiais e quen o propón sabeo porque por moito que desexemos a dimisión dunha concelleira non é unha decisión plenaria xa que o pleno non pode tomar ningunha decisión sobre a dimisión dunha concelleira ou concelleiro, e así o din e o recollen os informes, que cando lles convén recorren ao contidos dos informes técnicos existentes nos expedientes, neste caso os informes din “entre as causas previstas na lexislación vixente para a perda da condición de concelleiro non se atopa o acordo plenario solicitando a súa dimisión”, polo tanto estamos ante unha proposta baleira de contido, perseguen que mañá saian uns titulares de que se solicita a dimisión dunha concelleira, e ¿qué van a facer os veciños e veciñas de Ames cando despois de que pase esta febre, vexan que pasa un ano dous e tres e a concelleira siga no seu posto e de nada serviu que o pleno da corporación gañase un titular ao día seguinte en algún dos xornais ou en algunha das emisora de radio? Cando lía esta proposta acordábame da nosa querida compañeira Malena que foi recusada incluso dúas veces no Parlamento pero agora acaba de ser confirmada como Ministra de Fomento, hai unha máxima en política que di “si queres que alguén se perpetúe nun cargo pide a súa dimisión” así que Isabel estanche a facer un favor.

A segunda proposta di: “O Pleno da Corporación, ante a aparición de nova documentación e novos datos, acorda remitir o expediente completo da Comisión Informativa especial á Mesa de Contratación e á Xunta de Goberno, órgano que efectuou a adxudicación, por se detectasen causas de incompatibilidade”. 
Non hai ningún tipo de problema en que se remita o expediente a onde nos pareza oportuno, de feito hai unha proposta común de remitilo a Xunta Consultiva de Contratación Administrativa pero é moi incoherente que esteamos propoñendo mandalo a Xunta Consultiva e antes de saber cal vai ser o ditame xa o esteamos mandando a Xunta de Goberno Local, por que si a Mesa de Contratación e a Xunta de Goberno Local son serias o primeiro que farán é dicir que acusan recibo do expediente pero que van agardar que a Xunta Consultiva dea un dictame".
A terceira resolución di: “O Pleno da Corporación acorda solicitar un ditame da Xunta Consultiva de contratación administrativa da comunidade autónoma de Galicia”, cousa coa que estamos perfectamente de acordo por que estamos seguros de que vai a ratificar as nosas teses pero en calquera caso sempre dixemos que aplicabamos o beneficio da dúbida e que si nalgún momento o acto de adxudicación do monitoraxe dos comedores escolares a empresa Ágora Aberta, que nós entendemos se fixo con absoluta corrección, si algún experto na materia ou algún novo dato indicase que había que anulalo, estaríamos dispostos a anular tal adxudicación sen ningún tipo de reparo. O que non podemos admitir é que para que a Xunta Consultiva emita o seu informe se remitan datos sesgados ou erróneos. Cando se di “O Pleno da Corporación Municipal de Ames constatou a existencia dunha relación económica, concretada na posesión dunha casa e dunha hipoteca en común, ao 50%,” e certo pero cando se di que a “relación que supón ademais un claro indicio de convivencia afectiva similar a dos cónxuxes”,non podemos estar dacordo, entre outras cousas por que debemos facilitar para que a Xunta Consultiva faga o seu ditame, feitos probados non suposicións. Cando se di: “O Pleno da Corporación constatou que, segundo certificación do Rexistro Mercantil, o 7 de setembro de 2007, data de adxudicación do contrato mencionado a favor de Agora Aberta, Dna Isabel Pereiro, concelleira de educación nese momento, seguía a ser administradora e propietaria xunto con D. Joaquin Loredo da empresa adxudicataria, a pesar de ter vendido as suas accións a D. Joaquin Loredo o 8 de maio de 2007”, esta é outra información tendenciosa e sesgada xa que o feito decisivo, a escritura do notario, remata dicindo que se lle encarga a notaría que dea traslado ao Rexistro Mercantil para a correspondente inscrición, pero unha cousa é a inscrición nun Rexistro Mercantil e outra cousa é o feito, e o feito tíñase sustanciado o día 8 de  maio de 2007 polo que nós non podemos dicirlle a Xunta Consultiva que a sete de setembro seguía a ser administradora por que nos consta en documento público que non é así. Polo tanto estamos dacordo co fondo da cuestión, con remitir e solicitar un ditame a Xunta Consultiva pero facilitándolle feitos probados, como a aritmética dos votos do pleno vai en contra do grupo de goberno xa anticipo que nós acatamos calquera votación pero si a votación se produce nestes termos e cunha infomación sesgada eu mesmo en calidade de alcalde remitirei información veraz á Xunta Consultiva para que sexa tida en conta.

A cuarta proposta do BNG di “O Pleno da Corporación do Concello de Ames, censura a actuación política do G.M. socialista e do Alcalde por xustificar e dar cobertura política á falta de colaboración da Concelleira de Educación e da empresa adxudicataria do servizo, ademais por non ter informado á Mesa de Contratación nin á Xunta de Goberno da relación existente entre a Concelleira de Educación e o propietario de Ágora Aberta, sendo coñecedores das mesmas”. 
Na lexislación vixente de réxime local existe unha figura para censurar o goberno e para censurar o alcalde, é a moción de censura, está perfectamente lexislada e perfectamente regulada e me van a permitir que con todo o cariño do mundo lles diga que esta cuarta proposta é unha proposta absolutamente cobarde politicamente falando, por que si vostedes consideran necesario e oportuno censurar ao alcalde ou ao goberno municipal tiveron vostedes unha oportunidade de ouro apenas fai un mes cando este alcalde trouxo a este pleno unha cuestión de confianza. 
Non temos inconvinte en votar afirmativamente aqueles asuntos nos que podemos estar de acordo,  pero non vamos a votar a favor da proposta número 1 na que propoñen a dimisión de dona Isabel Pereiro como concelleira de educación e como concelleira do concello de Ames entre outras cousas por que iso é un engano, xa que por moito que aquí se pida trátase dunha decisión persoal dela.
Non estamos en contra de se remita a Mesa de Contratación e a Xunta de Goberno Local o expediente pero en calquer caso xa lles anticipo como Presidente da Mesa de Contratación e da Xunta de Goberno Local que a miña proposta en ámbolos dous órganos vai a ser que tomemos nota pero que agardemos a ter a resolución da Xunta Consultiva.
Tampouco imos votar a favor de que o “Pleno da Corporación do Concello de Ames censure a actuación política do G.M. socialista e do Alcalde por xustificar e dar cobertura política á falta de colaboración da Concelleira de Educación e da empresa adxudicataria do servizo”.
Respecto das propostas do grupo popular que din “Realización dun estudio para determinar a viabilidade de crear unha empresa municipal que se encargaría de levar a cabo estes traballos e similares, como poden ser os de Bos días cole, Tardes divertidas e outros que poidan xurdir”, non nos parece mal pero da por feito que non o tivésemos estudado. Como exemplo direi que o persoal das cociñas, camareiros, son persoal contratado polo concello e o persoal de monitoraxe que é unha oferta pedagóxica complementaria son contratados mediante este concurso. Deberían preguntarse cando se fixo por que se fixo neste sentido, por qué dentro do mesmo servizo facer parte con persoal contratado polo concello e parte cunha empresa especializada contratada, ten moito que ver co proxecto educativo que supón a monitoraxe dos comedores escolares e por iso despois de barallar distintas alternativas, se atopou unha solución para a elaboración e distribución da comida e outra distinta para a monitoraxe, en calquera caso non pasa nada por que se estude e se debata. Acudimos neste punto ao que di o señor interventor no seu informe “non se atopa obstáculo legal para a adopción deste acordo si ben considerase conveniente que o estudio a realizar amplíe o seu obxecto a fin de valorar non só as posibles vantaxes da prestación do servizo a través dunha sociedade mercantil municipal senón que se tome tamén en consideración outras formas de prestación directa e indirecta do mesmo.” Ningún problema para facer isto sobre todo por que o actual contrato ten aínda unha vixencia de ano e medio e temos polo tanto tempo para poder estudar alternativas, pero como digo cando se tomou a determinación de facelo foi por algo non por improvisación.
No segundo punto que di “Que antes de que se produza o vencemento dos primeiros dous anos, e sen esperar a prórroga, se proceda a unha nova licitación do servizo coas suficientes garantías, sempre a cando non sexa viable o punto anterior”, tampouco temos inconvinte pero estamos ante unha proposta que choca coas competencias doutros órganos municipais. Si lemos a lexislación vixente comprobamos que cada un dos órganos teñen as súas propias competencias agás as que lle deleguen. En calquera caso esta resolución unicamente poderíamos instala a Xunta de Goberno Local, sendo unha competencia como é da Xunta de Goberno Local nin sequera o pleno lle pode impoñer unha decisión así que no caso de que se trate de instar a Xunta de Goberno Local para que proceda desta maneira non temos inconvinte algún en dar o voto afirmativo e instar a Xunta de Goberno Local que tomará a decisión que lle parece máis oportuna por que é soberana e o pleno non lle pode impoñer decisións.
Na terceira proposta coincidente coa presentada polo BNG onde din “Dimisión da Concelleira de Educación, e de non facer efectiva esta dimisión, por tratarse dun dereito persoal como Concelleiro Electo,  pedímoslle ao Alcalde don Carlos Fernández que cese de inmediato a dona Isabel Pereiro Vila como Concelleira Delegada de Educación”, saiban que eu non vou a cesar a dona Isabel Pereiro así que si queren tomar o acordo poden facelo, si mo queren remitir por burofax poden facelo, pero anticípolles que é inútil, non o vou a facer entre outras cousas por que está a facer o seu traballo con absoluta corrección, con dedicación e grande acerto.
Estas conclusións non están a altura do que vostedes anunciaron e non vexo nin sequera que ningunha das empresas que licitaron se presentasen para poder saber si algo do que se fixo estivo fora de lugar.
En canto a que non entenden como a concelleira non presentou xa a súa dimisión, como se trata de decisións moi persoais poden ou non entendelo, se trata dun dereito dela e non imos a apoiar esta resolución.

En canto a cuarta en sentido estrito non é unha proposta de resolución por que o grupo popular non somete ao pleno ningunha decisión xa que di que “considera”, “reservámonos o dereito de poñer en mans da fiscalía,   o expediente co fin de clarexar esta situación de forma definitiva”, está coletilla de reservarse o dereito a.., sempre se usa cando alguén quere darlle importancia a algo pero non o fai, por que dicir que se reservan o dereito a facer algo que por Lei lles asiste non é necesario.
¿Qué conclusións se poden extraer de todo isto? Que se trata dunha situación claramente marcada polo partidismo, por  intentar afogar ao goberno municipal. A Comisión non detectou ningunha causa para anular o contrato e si a comisión houbera detectado algunha era a súa obriga traer a este pleno unha proposta dicindo número 1 anúlese o contrato por tal irregularidade, e esa proposta nona hai. A comisión que se reuniu en 14 sesións e traballou pedindo todos os documentos que se solicitaron, e que non puxo obstáculos para o traballo da mesma cunha postura non institucional senón partidista tentou afogar a un goberno castigando un a un a cada membro. Cando hoxe preparabamos este pleno dicíalle aos compañeiros, superada esta etapa só resta saber quen vai ser o seguinte en ser acosado politicamente, e así imos estar catro anos. 
Don Manuel Iglesias Corral  dixo no Parlamento Galego unha vez “pasó lo que pasó” e aquí sucedeu unha cousa que é moi clara na terminoloxía político-partidista. Nos catro anos anteriores o grupo de goberno en coalición puxo en marcha unha serie de programas importantísimos para a vida municipal deste concello, programas cunha altísima aceptación a nivel popular, estes programas aínda que eran froito do traballo de todos os que conformaban o grupo de goberno de coalición, e así estaba recollido nos programas electorais dos dous grupos, correspondeulle poñer rostro a estes programas a unha concelleira moi concreta, á concelleira de Educación, por aquel entonces dona Pilar Candocia. Como consecuencia da posta en marcha destes programas dona Pilar obtivo unha acumulación de capital político de importancia neste concello, de feito cando se facían enquisas era a persoa mellor valorada no seu grupo, sucede que dona Pilar abandona o concello de Ames e deixa os réditos políticos deses programas, e o grupo municipal do BNG por falta de tempo non conseguiu poñerlle rostro a eses programas.

Dáse a circunstancia de que mentras o BNG no foi quen de poñerlle rostro e de suplir a carencia daquela concelleira que acumulou a maior parte do capital político que tivo o BNG en Ames, o grupo socialista en pura táctica e estratexia electoral tentou poñer rostro a eses importantes servizos. As alternativas non eran moitas poderíamos contar con algún funcionario ou traballador do concello e intentar incorporalo na nosa candidatura ou podíamos coller a unha persoa que dende o inicio do proceso e dende unha empresa privada traballou seriamente no desenvolvemento deses proxectos. É así como o grupo socialista consigue incorporar na súa candidatura a dona Isabel Pereiro que era unha persoa moi relacionada no sector, perfectamente coñecedora dos programas e capacitada para continuar con eles esta vez desde os bancos do goberno municipal. Resulta curioso que durante o tempo que durou a negociación política para repetir o posible goberno de coalición dos catro anos anteriores, o grupo municipal do BNG nunca puxo en entredito a presenza de dona Isabel Pereiro no goberno municipal e mesmo estaban dispostos a sentarse no banco do goberno ao lado de dona Isabel Pereiro e non había ningún problema. Nese momento o grupo do BNG si vira que había algunha incompatibilidade tan flagrante como o 8 de maio xa pasara e como xa viñera dita concelleira, sería o momento de ser leais e correctos e dicir vetamos a Isabel Pereiro para levar esta concellaría, pero iso non foi así e de ter prosperado o pacto de goberno estou seguro que estaríamos todos xuntos e que dona Isabel Pereiro sería unha concelleira estupenda e unha magnífica profesional”.
Ábrese o segundo turno de intervencións.

Intervén o voceiro do grupo municipal do BNG don Xosé Manuel Fernández López que di: “Primeiro darlle as grazas polos consellos, pero debeunos utilizar para os 16 anos que estivo aquí na oposición e poder ter chegado antes ao posto que ocupa. Deixou claro que o inimigo aquí é claramente o BNG e esa agresividade é moi mala. A pinza da que vostede fala entre o BNG e o PP debe ser parecida a que fai vostede na FEGAMP co PP e aquí trasládaa e ponnos a nós no branco de todos os males deste concello, pero iso non se parece ao que dixo o voceiro do grupo municipal socialista cando falou dos orzamentos e felicitou publicamente a esta oposición porque era unha oposición construtiva.
O señor Argibay dicía cando se acordou en pleno a creación da comisión “tamén é a nosa intención ir polo camiño de clarificar o asunto e en consecuencia apoiamos a moción”, foi neste momento cando o grupo popular tivo a oportunidade para solicitar se así o consideraba oportuno, a modificación dos obxectivos da comisión, si o seu interese tamén se remontaba a investigar todo o proceso 2004 ao 2007, naquel momento puideron plantexar o cambio dos obxectivos da comisión. A comisión creouse para investigar a concesión actual do contrato da rede de monitoraxe dos comedores que se inicia o 27 de abril de 2007 cando se publica no BOP a licitación do concurso, se vostedes consideran necesario a estas alturas facer unha investigación desa etapa é dicir 2004 a 2007 na que se xestionou por parte deste grupo municipal, traian a pleno a proposta e posiblemente a apoiaremos. Lembrarlles que durante eses catro anos os oito concelleiros do grupo municipal popular que se sentaron aquí no pleno non dixeron nin palabra sobre a xestión, e a xestión efectuada polo BNG non pode máis que enchernos de orgullo por que é un servizo que se prestou e estase prestando e que levou moito esforzo levalo adiante.
Cando o señor alcalde nos deleitou coa fábula lembroume a exposición dos orzamentos do 2008, orzamento que dixo era histórico con 33.000.000 euros, de investimento 14.000.000 e 12.500.000 de venda de patrimonio municipal do solo, e levamos a estas alturas 180.000 euros dos 3.000.000 que vostede dixo que habería, de impostos de construccións, ese si que é o parto dos montes.
A respecto das propostas do BNG, di vostede que vendimos a vida da concelleira de educación nos medios de comunicación, todo o que afirmamos na prensa, é verdade, a propiedade en común, a hipoteca, a relación afectiva, todo é certo e senón que o negue a propia concelleira, por que é de dominio público. Non nos importa a vida persoal de ninguén, nin a túa Isabel nin a de ningún outro compañeiro no tema persoal, pero no que afecta a posibles causas de incompatibilidade sí nos interesa.
O grupo municipal do BNG podería aportar 10 testemuñas a comisión informativa que darían conta de que esa convivencia existe, pero non creemos que converter esta comisión en inquisitorial sexa o mellor e esperabamos da concelleira un pouco máis de valentía e non escoller o peor dos camiños, o da ocultación e o engano.
Vostede debe pensar que nós críamos que coa decisión plenaria tiña que dimitir, pero xa sabemos que non é así e que se trata dunha decisión persoal, tamén di vostede que como presidente da Xunta de Goberno e da Mesa de Contratación vai tomar a decisión que considere, recórdolle que vostede é o presidente pero non son órganos unipersoais polo que pode anunciar a súa posición pero non pode prexulgar a decisión que van tomar os órganos conformados por varias persoas.
Sobre o da Xunta Consultiva de contratación non lle permito que diga que mentimos,  xa na comisión informativa propuxemos mandar o expediente a Xunta Consultiva pero non sabíamos que texto mandar, quedamos en que cada grupo preparara un texto e así o fixemos. O que se di é certo, e a día de hoxe resulta incrible que non se saiba onde vive un membro do goberno e que non fósemos capaces de documentalo, o certificado de empadroamento da un enderezo, o informe da policía local di que aí non vive, pídeselle a concelleira que certifique onde reside e a día de hoxe aínda non temos esa documentación, si estivese interesada en facelo podería indicalo na propia comisión.

Nós no escrito non poñemos nada que sexa falso, dicimos que o 8 de maio fíxose a escritura pública pero que no Rexistro mercantil a data da sinatura do contrato seguía dona Isabel como titular da empresa Ágora Aberta, de quen foi responsabilidade terá que decidilo precisamente a Xunta Consultiva. 
Cando a empresa Joaquín Loredo se inscribe por primeira vez no Rexistro mercantil a acta notarial de constitución da empresa faise un día pola mañá e ese mesmo día está inscrita no Rexistro mercantil, cando se fai a primeira modificación de propietarios de Ágora Aberta a acta notarial faise un día e ao cabo de 15 o u 20 días está inscrita no Rexistro mercantil, pero cando a concelleira de educación se da de baixa son necesarios 5 meses para esa inscrición e curiosamente 3 días despois de crear a comisión informativa. ¿Qué diría vostede si un concelleiro de calquera dos grupos da oposición que estamos aquí presentes se negase a responder ás preguntas dunha comisión que se aprobou por unanimidade no pleno municipal?, ¿ou si unha empresa se negase a dar documentación? 
Reitero que hai feitos probados como a relación de convivencia, a relación económica e o que está máis que probado é a actuación impropia dun cargo público e creo que a túa vehemencia non é senón por que fuches a persoa que argallou todo isto e agora queres cargar coas culpas pero non che cadra nada o papel de vítima e pouco menos que dis que fuches enganado.”
Intervén o señor alcalde don Carlos Antonio Fernández Castro que di “Que conste en acta que o señor Fernández López está a faltar a verdade.”

Continúa o voceiro do grupo municipal do BNG don Xosé Manuel Fernández López que di: “Están presentes os membros da comisión que poden testemuñar que ti reiteradamente dicías que descoñecías onde vivía a concelleira e que no sabías nada das súas propiedades.
A respecto dun escrito de Isabel no que fai referencias a min, quero dicirlle que se trata dunha comisión aprobada no pleno por unanimidade, as comparecencias foron aprobadas polos tres grupos políticos e si foi unha comisión inquisitorial foi por culpa dos tres grupos e convocóuselle polos canles legais e fixéronselle preguntas das que sigo esperando as respostas. Ninguén puxo aquí en entredito a súa situación persoal, tan só nos interesa na medida en que poda ser causa de incompatibilidade e acúsanos de insidia e resulta que todo o que dixemos é certo e está documentado, cando di que colaborou minte por que a primeira vez que se lle convocou non asistiu e a segunda vez veo votounos un monólogo que todos aceptamos respectuosamente e marchou, iso non é unha comparecencia, a comparecencia fixérona o alcalde, Vitor, Pilar e Cecilia. Di no seu escrito que non admite os cualificativos que o señor Fernández López lle fai, e non recordo ningún cualificativo a respecto seu, tamén di “a que se presenta responde e ten paciencia”  supoño que se refire a conversa que mantivemos na explanada diante da cafetería da Casa da Cultura do Milladoiro onde me dixo que “nunca pensei que ía ser tan utilizada e tan manipulada”, e quero ser prudente e respectuoso e non desvelar máis conversas. Remata dicindo “non me vou a someter a ningún turno de preguntas pois todas elas están contestadas” quedounos claro que non ía responder as nosas preguntas.
Nós con motivo da comisión pedimos á Xefatura Provincial de Tráfico a titularidade duns vehículos propiedade da empresa, non figurando a concelleira como titular de ningún vehículo pero si don Joaquin Loredo que era propietario dun Fiat Punto con determinada matrícula que curiosamente utiliza a concelleira de educación habitualmente.”
Intervén o voceiro do grupo municipal popular don Ramón García Argibay que di: “O primeiro que teño que manifestar é unha gran sensación de pena, por ter que chegar a estes extremos e por que se perdeu claramente a confianza das persoas xa que chegar a desvelar conversas privadas xera desconfianza.
Tíñamos claros cales eran os obxectivos da comisión de investigación que era a concesión do concurso para o monitoraxe dos comedores, pero é que unha cousa leva a outra, cando nos atopamos que a empresa concesionaria leva catro anos antes facendo o mesmo pero sen contrato.
Unha das escusas era que non existían no mercado empresas cualificadas para este servizo, dareille uns datos para que vexa que nos tamén nos documentamos. Cando miramos as empresas que se presentaron ao concurso fomos vendo as capacidades das empresas e por exemplo o grupo Eulen ten máis de 65.000 traballadores e factura máis de 1.000.000.000 de euros e está presente en moitos sectores. O grupo Cobra ten unha cifra de facturación de máis de 1.500.000 euros anuais e 16.900 traballadores e a empresa Humanos Servizos Sociais con delegacións en toda España con máis de 900 contratados realiza traballos socio culturais, de formación, de consultaría social, de servizos nas áreas educativas, e traballa para entidades públicas e privadas como poden ser os concellos de Madrid, León, Segovia, Valladolid, Zamora, etc. ou a Fundación La Caixa ou Mapfre Coavitae ou Mutua Universal, creo que vostede non pode dicir que non atopou empresas que puideran facer este servizo, sobre todo cando vostede recoñece que era un servizo do que non se tiña certeza da acollida que ía ter. Sobre a adxudicación, a baremación foi totalmente subxectiva pero o que máis lamentamos é que o informe non estivese asinado por un técnico.
En canto a que a Asociación Pinga tiña grandísimos profesionais, non o dubido pero cun proxecto tan importante como o dos comedores naza cunha asociación ao mellor ten sentido pero vendo as proporcións que collía deberíase ter en conta outras empresas.
Falaba de que o cambio a unha nova empresa podería ser prexudicial para o servizo, pero igual que agora se prevé nos pregos do servizo a subrogación de  persoal, poderíase ter feito antes.
Fala de que hai varios decretos instando a que se licite e así despraza como moitas outras veces a súa responsabilidade.
Fala vostede dos termos xurídicos de incompatibilidade pero outra cousa son os termos políticos, igual que vostede falaba antes de que podíamos pedir a dimisión pero que é cousa particular dimitir, non trate de facernos quedar como que non sabemos por onde andamos que non é así. Non estamos a falar da xestión da concelleira senón da súa implicación cunha empresa adxudicataria dun concurso e polo tanto pedimos a súa dimisión, que está no dereito de facelo ou non.
Cando fala de que o procedemento foi intachable debería utilizar outro termino por que sempre pode haber algo que se lle escapa, e neste caso un dos detalles que para nós é decisivo é que o informe que sirve de apoio para a concesión do servizo non está asinado por un técnico. Tamén deixa moito que desexar que se estivera catro anos pagando cantidades moi grandes a empresa adxudicataria antes de sacar este contrato, a Lei di claramente que non se pode facer.
Di que tamén intentamos buscar malevolamente na comisión a incompatibilidade, pois non llo admito por que o que estamos a buscar en realidade non é nada malévolo senón a verdade e todos saben que a concelleira ten unha casa e unha hipoteca en copropiedade co adxudicatario do concurso e que desde fai varios meses estamos intentando saber onde vive dona Isabel Pereiro e non somos capaces de sabelo, o que temos é serías dúbidas de si en realidade hai incompatibilidade ou non porque son vostedes os que poñen trabas para que non se saiba a verdade.
Fala das comparecencias escritas e persoais, nesto teño que dicir que por moito que queira maquillar as cousas a concelleira non compareceu na comisión, compareceu a segunda vez físicamente, leu un escrito, que considero inoportuno e un erro e marchou. O escrito remitido pola concelleira o 23 de novembro de 2007 textualmente di: “Contestación a comisión informativa creada para o estudio da concesión dos traballos de monitoraxe da rede municipal de comedores escolares.Coa finalidade de clarificar a situación a expoñente dona Isabel Pereiro Vila en relación ao asunto para o que solicita o pleno do Concello de Ames a creación dunha comisión informativa faise constar: Primeiro.- A que suscribe non é titular de participacións nin ten interese algún na sociedade denominada Ágora Aberta, SLNE.” Pode ser certo en parte pero o que tamén é certo é que o copropietario da empresa ten unha hipoteca e unha copropiedade dunha vivenda con ela. “Segundo.- A participación política da expoñente tivo lugar por primeira vez a través da súa incorporación como integrante da candidatura do PS de G PSOE nas eleccións do ano 2007.” , non creo que ninguén dubide diso e de que non hai incompatibilidade ata que é electa, “Terceiro.- as actividades profesionais desenvolvidas ata a data de incorporación a vida política pola expoñente non poden ser obxecto de ningún tipo de fiscalización política dado que nesa época non tiña relación algunha coa administración pública local”, creo que debería de dar algunha información maís, “Cuarto.- A que suscribe non está incursa en ningún dos supostos de incompatiblidade establecidos na Lei Orgánica do réxime electoral xeral cumprindo estritamente coas obrigas legais en relación cos seus interese económicos e patrimoniais”, nós pedimos o rexistro de bens que obra na Secretaría Xeral e vemos que non consta que vostede tivera unha vivenda en copropiedade nin unha hipoteca tamén ao 50% con outra persoa que é a propietaria da empresa adxudicataria, polo que si dicimos que o seu escrito é falso, creo que estamos tendo claramente probas diso. “Quinto.- Tampouco se lle pode aplicar a expoñente as incompatibilidades na contratación coas administracións local pois en ningún momento suscribeu contrato algún coa administración pública nin de maneira directa nin indirecta”, iso é certo de feito a empresa Ágora Aberta nunca tivo contrato co Concello de Ames. 

Este é o escrito que lee na súa comparecencia na comisión informativa, se nos vamos ao que presentou o propietario da empresa Agora Aberta, don Joaquin Loredo di textualmente: “Coa finalidade de clarificar a situación da empresa que represento Agora Aberta SLNE don Joaquin Loredo Gutierrez ante o requirimento efectuado remítese as alegacións contidas na impugnación do recurso de reposición formuladas no seu día ratificándose na inexistencia dunha causa de incompatibilidade que afecte a sociedade mercantil que representa o expoñente”, debeu quedar aliviado pero isto non é unha contestación a unha comisión.
Ao respecto de que puxemos nas nosas conclusións “reservámonos o dereito de poñer en mans da fiscalía, tal e como dixo Don Carlos Fernández na acta de data 28 de xaneiro de 2008, o expediente co fin de clarexar esta situación de forma definitiva“, non se trata de ningún tipo de ameaza senón todo o contrario.
Sobre o de sacar cousas nos medios de comunicación, se nós tiveramos interese en sacar partido nos medios e publicar a vida de alguén podémolo haber feito pero non nos parece lóxico nin coherente, o que tampouco está claro é porque dona Isabel Pereiro confunde a vida privada e pública cando o que se tratou desde un principio non é meterse coa súa vida privada senón que respostase claramente as cuestións que se plantexaban na comisión informativa para ver si hai ou non incompatibilidade si o fixera dunha forma clara, concisa e concreta non habería todas estas dúbidas.
Falou vostede de anular a adxudicación e presume de que vostede cumpre coa Lei, creo que xa lle dixen máis veces que non debería de presumir por algo que xa se da por feito e se efectivamente se comproba que existen incompatibilidades, o contrato terase que anular.
Cando fala de que as nosas propostas son para censurar ao alcalde, direille que tamén lle reprochamos ao BNG que durante os catro anos que estivo no goberno non fixese unha licitación dos comedores, pero como o alcalde agora é vostede e ademais é o que está a poñer trabas nas comisións, vostede ten que ser consciente de que non se contestaron preguntas que son vitais para a resolución do expediente e foi por que nin vostede nin a propia concelleira foron quen de dicir onde vive, creemos que isto son impedimentos claros para non levar adiante a comisión.
A nosa proposta de facer un estudo de viabilidade creemos que está prantexada con coherencia xa que nós non estamos en condicións de saber si efectivamente se barallaron todas as posibles formas de xestionar o servizo.
Non poña en dúbida que nos interesan sempre os informes técnicos é dicir no 100% dos casos e neste caso o informe de intervención que é o que figura no expediente o temos en conta por que creemos que o seu coñecemento na materia é superior a calquera de nós, e sobre todo cando xa había 18 informes previos dende o 2004 ao 2007 dicindo que había que licitar este servizo, e non trate de votarlle a culpa de non sacar a licitación antes a contratación ou intervención por que ninguén o cree, todos sabemos que si non se sacou antes a licitación o servizo foi porque vostede non quixo.
Sobre a nosa proposta de non esperar a que se acabe o contrato, sabemos que é competencia da Xunta de Goberno Local e ademais xa ven así exposto no informe de intervención e secretaría, pero tamén di e que o pleno pode instar, e así o facemos.
Falaba de que estes programas tiveron un gran apoio popular na súa implantación, e estamos dacordo en que é un gran servizo, pero como xa dixen antes non estamos a xulgar o servizo senón a traxectoria e o proceso de licitación.
Por último dicir que si dona Isabel Pereiro estivera interesada en acabar este asunto tan só dela depende contestar claramente a unhas preguntas e que se despexen as dúbidas, e como dixen ao empezar é penoso que se teñan que dar estas situacións, e que se cheguen incluso a desvelar conversas privadas”.
Intervén o señor alcalde don Carlos Antonio Fernández Castro que di “Indicar antes de nada que tomei a decisión de continuar co pleno aínda que xa pasan das doce da noite porque non creo que se estenda moito e creo que é preferible rematar hoxe con este asunto.
Todo este proceso tamén a min me da bastante pena por que estivemos traballando moito tempo cunha serie de espectáculos e de filtracións na prensa para nada. Repasando os recortes de prensa teño un aquí  de 28 de novembro de 2007 que di “O PSOE non asiste a comisión que investiga os comedores escolares” e creo se non me falla a memoria que foi a única vez que os dous membros titulares non fomos pero foron outros dous compañeiros e na prensa di “os dous partidos da oposición coinciden en criticar a ausencia do alcalde Carlos Fernández e do concelleiro Francisco Villarverde,  membros socialistas da comisión que boicotearon a investigación e a posibilidade de esclarecer …” cousas como esta son as que antes me refería, noutro periódico di: “PP e BNG acusan ao PSOE de boicotear a comisión do contrato dos comedores” , como non o desmentiron dou por feito que é o titular correcto e dáse a casualidade de que aquel día ao meu compañeiro Francisco Villaverde operábaselle un fillo en Vigo e tiña que estar ausente, e eu estaba con outra ocupación imposible de cambiar, pero pedímoslle a dous compañeiros do noso grupo que nos sustituiran.”
Intervén o voceiro do grupo municipal popular don Ramón García Argibay que di: “Soamente aclarar que na cadea Ser fixemos unha aclaración onde dicíamos que efectivamente tanto o alcalde como o concelleiro señor Villaverde non asistiron pero que si o fixeron outros membros do grupo socialista no seu lugar.”
Intervén o voceiro do grupo municipal do BNG don Xosé Manuel Fernández López que di: “Na reunión a que fai referencia estivemos esperando máis de media hora e non apareceu ninguén do grupo de goberno, tivo que sair a secretaria e despois foi cando apareceron os suplentes.”
Intervén o señor alcalde don Carlos Antonio Fernández Castro que di “Como xa hai unhas propostas moi concretas enriba da mesa, vamos a pasar ao turno das votacións.”
PROPOSTAS DE RESOLUCIÓN DO GRUPO MUNICIPAL DO B.N.G. :
Primeira.- Solicitar a dimisión de dona Isabel Pereiro Vila como concelleira de educación e como concelleira do concello de Ames.

O pleno da Corporación, por maioría absoluta, cos votos a favor dos sete representantes do grupo municipal Popular e dos cinco representantes do grupo municipal do B.N.G. e cos votos en contra dos nove representantes do grupo municipal Socialista, adopta acordo de solicitar a dimisión de dona Isabel Pereiro Vila como concelleira de educación e como concelleira do concello de Ames.

Segunda.- Remitir o expediente completo da Comisión Informativa especial á Mesa de Contratación e á Xunta de Goberno, órgano que efectuou a adxudicación, por se detectasen causas de incompatibilidade.
O pleno da Corporación, por maioría absoluta, cos votos a favor dos sete representantes do grupo municipal Popular e dos cinco representantes do grupo municipal do B.N.G. e a abstención dos nove representantes do grupo municipal Socialista, adopta acordo de remitir o expediente completo da Comisión Informativa especial á Mesa de Contratación e á Xunta de Goberno Local, órgano que efectuou a adxudicación, por se detectasen causas de incompatibilidade.

Terceira.- Solicitar un ditame da Xunta Consultiva de contratación administrativa da comunidade autónoma de Galicia, nos seguintes termos:

“O Pleno da Corporación Municipal de Ames constatou a existencia dunha relación económica, concretada na posesión dunha casa e dunha hipoteca en común, ao 50%, entre D. Joaquin Loredo , propietario único da SNLE Agora Aberta, empresa adxudicataria do Servizo de Monitoraxe da Rede Municipal de comedores escolares, e Dna. Isabel Pereiro, concelleira de educación do concello de Ames; relación que supón ademais un claro indicio de convivencia afectiva similar a dos cónxuxes.

O Pleno da Corporación constatou que, segundo certificación do Rexistro Mercantil, o 7 de setembro de 2007, data de adxudicación do contrato mencionado a favor de Agora Aberta, Dna Isabel Pereiro, concelleira de educación nese momento,  seguía a ser administradora e propietaria xunto con D. Joaquin Loredo  da empresa adxudicataria, a pesar de ter vendido as suas accións a D. Joaquin Loredo o 8 de maio de 2007.”

Con estes antecedentes, e todos os que a Xunta Consultiva poida necesitar, o Pleno da Corporación Municipal solicita que este organismo emita informe sobre as posibles causas de incompatibilidade de contratación coa admnistración local do Concello de Ames “  

O pleno da Corporación, por maioría absoluta, cos votos a favor dos sete representantes do grupo municipal Popular e dos cinco representantes do grupo municipal do B.N.G. e cos votos en contra dos nove representantes do Grupo Municipal Socialista, adopta acordo de solicitar un ditame da Xunta Consultiva de contratación administrativa da comunidade autónoma de Galicia, nos seguintes termos:

“O Pleno da Corporación Municipal de Ames constatou a existencia dunha relación económica, concretada na posesión dunha casa e dunha hipoteca en común, ao 50%, entre D. Joaquin Loredo , propietario único da SNLE Agora Aberta, empresa adxudicataria do Servizo de Monitoraxe da Rede Municipal de comedores escolares, e Dna. Isabel Pereiro, concelleira de educación do concello de Ames; relación que supón ademais un claro indicio de convivencia afectiva similar a dos cónxuxes.

O Pleno da Corporación constatou que, segundo certificación do Rexistro Mercantil, o 7 de setembro de 2007, data de adxudicación do contrato mencionado a favor de Agora Aberta, Dna Isabel Pereiro, concelleira de educación nese momento,  seguía a ser administradora e propietaria xunto con D. Joaquin Loredo  da empresa adxudicataria, a pesar de ter vendido as suas accións a D. Joaquin Loredo o 8 de maio de 2007.”

Con estes antecedentes, e todos os que a Xunta Consultiva poida necesitar, o Pleno da Corporación Municipal solicita que este organismo emita informe sobre as posibles causas de incompatibilidade de contratación coa admnistración local do Concello de Ames “  

Cuarta.- Censurar a actuación política do G.M. socialista e do Alcalde por xustificar e dar cobertura política á falta de colaboración da Concelleira de Educación e da empresa adxudicataria do servizo, ademáis por non ter informado á Mesa de Contratación nin á Xunta de Goberno da relación existente entre a Concelleira de Educación e o propietario de Ágora Aberta, sendo coñecedores das mesmas.

O pleno da Corporación, por maioría absoluta, cos votos a favor dos sete representantes do Grupo Municipal Popular e dos cinco representantes do Grupo Muncipal do B.N.G. e o voto en contra dos nove representantes do Grupo Muncipal Socialista, adopta acordo de censurar a actuación política do G.M. socialista e do Alcalde por xustificar e dar cobertura política á falta de colaboración da Concelleira de Educación e da empresa adxudicataria do servizo, ademáis por non ter informado á Mesa de Contratación nin á Xunta de Goberno da relación existente entre a Concelleira de Educación e o propietario de Ágora Aberta, sendo coñecedores das mesmas”.

PROPOSTAS DE RESOLUCIÓN DO GRUPO MUNICIPAL DO PARTIDO POPULAR:
Primeira.- Realización dun estudio para determinar a viabilidade de crear unha empresa municipal que se encargaría de levar a cabo estes traballos e similares, como poden ser os de Bos días cole, Tardes divertidas e outros que poidan xurdir. 

O pleno da Corporación, por unanimidade, adopta acordo de realización dun estudio para determinar a viabilidade de crear unha empresa municipal que se encargaría de levar a cabo estes traballos e similares, como poden ser os de Bos días cole, Tardes divertidas e outros que poidan xurdir, ampliando dito estudio a fin de valorar non só as posibles vantaxes da prestación do servizo a través dunha sociedade mercantil municipal, senón que tome tamén en consideración outras formas de prestación directa e indirecta do mesmo.

Segunda.- Que antes de que se produza o vencemento dos primeiros dous anos, e sen esperar a prórroga, se proceda a unha nova licitación do servizo coas suficientes garantías, sempre a cando non sexa viable o punto anterior.

O pleno da Corporación rexeita a proposta, cos votos en contra dos nove representantes do grupo municipal Socialista, a abstención dos cinco representantes do grupo municipal do B.N.G. e os votos a favor dos sete representantes do grupo municipal Popular.

Terceira.- Dimisión da Concelleira de Educación, e de non facer efectiva esta dimisión, por tratarse dun dereito persoal como Concelleiro Electo,  pedímoslle ao Alcalde don Carlos Fernández que cese de inmediato a dona Isabel Pereiro Vila como Concelleira Delegada de Educación. 

O pleno da Corporación, por maioría absoluta, cos votos a favor dos sete representantes do grupo municipal Popular e dos cinco representantes do grupo municipal do B.N.G. e cos votos en contra dos nove representantes do grupo municipal Socialista, adopta acordo de pedir a  dimisión da Concelleira de Educación, e de non facer efectiva esta dimisión, por tratarse dun dereito persoal como Concelleiro Electo, pedímoslle ao Alcalde don Carlos Fernández que cese de inmediato a dona Isabel Pereiro Vila como Concelleira Delegada de Educación.

PROPOSTA DE RESOLUCIÓN DO GRUPO MUNICIPAL SOCIALISTA:
Realizar unha consulta a Xunta Consultiva de Contratación Administrativa da CCAA de Galicia, aportando informe sobre situación económica (propiedade en común da finca e vivenda no lugar de Beca, nº 22 Brión) co obxecto de clarexar calquera dúbida sobre a posibilidade de que exista algún tipo de incompatibilidade e dispoñer duna opinión autorizada do órgano máis especializado da Comunidade Autónoma de Galicia.

O pleno da Corporación, por maioría absoluta, cos votos a favor dos nove representantes do grupo municipal Socialista, os votos en contra dos cinco representantes do grupo municipal do B.N.G e a abstención dos sete representantes do grupo municipal Popular adopta acordo de realizar unha consulta a Xunta Consultiva de Contratación Administrativa da CCAA de Galicia, aportando informe sobre situación económica (propiedade en común da finca e vivenda no lugar de Beca, nº 22 Brión) co obxecto de clarexar calquera dúbida sobre a posibilidade de que exista algún tipo de incompatibilidade e dispoñer duna opinión autorizada do órgano máis especializado da Comunidade Autónoma de Galicia.
Intervén o voceiro do grupo municipal do BNG don Xosé Manuel Fernández López no turno de explicación de voto: “Quero explicar por que nos abstivemos na segunda proposta do grupo municipal popular, basicamente é por que nós non poñemos en cuestión a xestión dos comedores escolares, creemos que a causa de posible incompatibilidade son as circunstancias da concelleira, na medida en que nós pedimos o cese si se fai isto non tería sentido o resto desa proposta. E o apoio a proposta do grupo socialista é por que nós presentamos unha proposta similar e creemos que así queda máis completo e polo tanto o votamos favorablemente.”
Intervén a concelleira do grupo municipal socialista dona Isabel Pereiro Vila no turno de explicación de voto: “Quero aclarar o meu voto, votei a favor da creación dunha comisión especial solicitada polo grupo municipal do BNG mostrando deste xeito a miña total colaboración así como a do grupo municipal ao que pertenzo. Tratábase de clarificar aspectos relacionados coa adxudicación mediante licitación pública do contrato de monitoraxe da rede municipal de comedores escolares, sorprendentemente e antes de iniciar os traballos de dita comisión chegan ao dominio público as conclusións dun grupo político que me condenaba sen escoitarme e o que é mais grave facían xuízos de valor entremeténdose en ámbitos da miña vida privada completamente alleos a actividade política e de ningunha incumbencia para o grupo solicitante da comisión, neste ámbito debemos recordar o que dispón a nosa Constitución respecto a protección de todos os cidadáns ao dereito da súa intimidade absolutamente vulnerado neste caso coa desculpa da comisión especial informativa. Se inicialmente sorprendeu a petición da constitución da comisión informativa é aínda máis sorprendente que o obxecto de dita investigación sexa unha concesión dun servizo que no seu día foi directamente adxudicado non so durante un curso escolar senón ao longo de tres cursos escolares polo mesmo grupo municipal que agora ven de solicitar dita comisión. E necesario insistir que quen ostentaba a competencia de educación cando se adxudicaron inicialmente ditos contratos era o grupo que solicitou a comisión é dicir o BNG. As conclusións as que chega o grupo do BNG feitas públicas antes incluso de comezar as tarefas da comisión levaron a que me acollera ao meu dereito de explicar por escrito os feitos e a por de manifesto a completa legalidade do meu comportamento. Non so unha vez senón que foron varias veces que por tal motivo tiven a satisfacción de dirixirme a comisión aproveitando para explicar o máis extensamente que me foi posible a miña situación dende a entrada na política o que aconteceu cando o pobo de Ames conferiume a confianza electoral e por parte do alcalde a delegación da concellaría de Educación e Servizos Complementarios. Desde que me propuxeron presentarme as eleccións municipais tiven o escrupuloso desexo como así o fixen de apartarme de calquera outra actividade na que puidese estar directa ou indirectamente afectada motivo polo cal procedín a miña desvinculación da empresa Ágora Aberta. Pese a que a Lei soamente esixe a renuncia ao cargo de administración eu decidín no so iso senón ademais vender as miñas propias participacións na empresa a que antes pertencía. Desta forma cumprín sobradamente co disposto na Lei Orgánica do Réxime Electoral Xeral e cumprindo coas obrigas legais en relacións coa publicidade dos meus intereses económicos e patrimoniais non estando incursa en ningunha das incompatibilidades de dita Lei. Non creo que a ningún outro compañeiro ou compañeira da corporación se lle esixira ata a data desprenderse de todo ou parte do seu patrimonio para acceder ou desenvolver un cargo público. Non quero ningunha recompensa por dito xesto senón que se me recoñeza e así como fun condenada no seu momento agora mereza cando menos o beneficio da dúbida. Estas explicacións diríxoas ao pleno e por extensión a cidadanía a que intencionadamente se tentou confundir con informacións distorsionadas e falaces. Non vou dimitir por que nada teño que reprochar nin tampouco vou admitir un xuízo público e inquisitorial da miña vida privada. Procurarei o tempo que dure a miña traxectoria política non facer xuízos da vida privada de ninguén e menos aludir as relacións afectivas. Desde a miña forma de entender a política considero que é unha mala práctica e di moi pouco da condición democrática do grupo ou grupos que a empregan. Admito que se me critique e incluso se me descualifique polo meu labor pero non permitirei que sexa pola miña privada. Espero que estas verbas sirvan cando menos para facer reflexionar aos grupos políticos sobre as súas actuacións pasadas, presentes e futuras, cando a nosa labor neste ámbito debe ser a de servir aos veciños e veciñas neste caso do Concello de Ames. O que estamos a facer é reproducir as peores imaxes existentes sobre os políticos e políticas que existen no imaxinario dos cidadáns facéndolles un fraco favor a todos e a todas. Ante todo quero facer fincapé e dar as grazas a todos e a todas as persoas que acudiron a min para apoiarme tanto do meu grupo político como da cidadanía en xeral, toda esta persecución contra a miña persoa o único que está a provocar é dar máis forza para continuar facendo o meu traballo da mellor forma posible para os veciños e veciñas de Ames. Grazas.”
E non habendo mais asuntos de que tratar, o señor alcalde presidente dou por rematado o acto e levantou a sesión ás cero horas e trinta minutos do día quince de abril de 2008, de todo o que eu como secretaria certifico.

Vº Prace                                                                        A secretaria

O alcalde,

Carlos Antonio Fernández Castro


Rosa Ana Prada Queipo

